
ቍጽሪ ክንምሃር ይኸብድ ድዩ፧ቍጽሪ ክንምሃር ይኸብድ ድዩ፧

ውሁድ ኣገባብ ምክልኻል ጻህያይውሁድ ኣገባብ ምክልኻል ጻህያይ ከምዚኸ ኣሎ ድዩ!ከምዚኸ ኣሎ ድዩ!

ጁባ - ኤርትራውያን ዝኽሪ መበል 65 ዓመት ምጅማር ብረታዊ ቃልሲ ጸንቢሎም

ኣቦ-መንበር ልኡላዊ ባይቶ ሱዳን፡ ኣብ ኤርትራ ሓጺር ናይ ስራሕ ምብጻሕ ፈጺሙ
ኣቦ-መንበር ልኡላዊ ባይቶ ሱዳን 

ጀነራል ዓብዱልፋታሕ ኣልቡርሃን፡ 
ኣብ ኤርትራ ሓጺር ናይ ስራሕ 
ምብጻሕ ፈጺሙ።

ጀነራል ኣልቡርሃን ትማሊ ሰዓት 
10፡30 ኣህጉራዊ መዓርፎ ነፈርቲ 
ኣስመራ ኣብ ዝኣተወሉ፡ ፕረዚደንት 
ኢሳይያስ ኣፈወርቂ ተቐቢልዎ።

እዚ ምብጻሕ’ዚ፡ ኣካልን 
መቐጸልታን ናይ’ቲ ክልተኣዊ 
ዝምድናታት ንምድንፋዕን ሓባራዊ 
ኣገዳስነት ኣብ ዘለዎም ጉዳያት 
ሓሳባት ንምልውዋጥን ኣብ መንጎ 
መሪሕነት ክልተአን ሃገራት ዝካየድ 
ልሙድ ናይ ምምኽኻር መደብ’ዩ።

ኣቦ-መንበር ልኡላዊ ባይቶ ሱዳን 
ጀነራል ዓብዱልፋታሕ ኣልቡርሃን 
ንዑደቱ ኣመልኪቱ ንኤሪና 
ኣብ ዝሃቦ ሓበሬታ፡ እዚ ልሙድ 
ሕውነታውን ምሕዝነታውን 
ዑደት፡ መርኣያ ድልዱል ህዝባውን 
ታሪኻውን ዝምድናታት ኤርትራን 
ሱዳንን፡ ከምኡ’ውን ኣብ መንጎ 
መሪሕነተን ዝካየድ ምምኽኻር 
ከምዝዀነ ብምጥቃስ፡ ንጽኑዕ 
መርገጺ ኤርትራ ኣብ ጉዳይ ሱዳን 
መጒሱ።

ኣቦ-መንበር ልኡላዊ ባይቶ ሱዳን 
ጀነራል ዓብዱልፋታሕ ኣልቡርሃን፡ 
ኣብ ኤርትራ ዝገበሮ ሓጺር ናይ 
ስራሕ ምብጻሕ ፈጺሙ፡ ትማሊ 
ሰዓት 1፡30 ድሕሪ ቀትሪ ተፋንዩ።

ኤርትራውያን ነበርቲ ጁባን 
ከባቢኣን - ሪፓብሊክ ደቡብ ሱዳን፡ 
ዝኽሪ መበል 65 ዓመት ምጅማር 
ብረታዊ ቃልሲ ህዝቢ ኤርትራ፡ 
ብኽብ ዝበለ ድምቀት ጸንቢሎም። 

ብ1 መስከረም ኣብ ቀጽሪ 
ኤምባሲ ኤርትራ ኣብ ዝተኻየደ 
ስነ-ስርዓት፡ ቈንስል ኣብ ጁባ ኣቶ 
ጸጋይ መሓሪ ኣብ ዘስመዖ ቃል፡ 
ህዝቢ ኤርትራ ብጉልባብ ፈደረሽን 
ንዝተመንጠለ መሰሉ ንምምላስ 
ብሰላማዊ መንገዲ ዝገበሮ ፈተነታት 
ብዓረር ምስ ተመልሰሉ፡ ኣብ 
ባሕቲ መስከረም 1961 ብረታዊ 
ቃልሲ ከምዝጀመረ፣ ድሕሪ ናይ 

30 ዓመታት መሪር ቃልሲ ድማ 
ናጽነቱ ከምዘረጋገጸ ኣብሪሁ።

ምኽትል ኣቦ-መንበር ሃገራዊ 
ሽማግለ ማሕበራውያን ሓይልታት 
ኣቶ ተኽለብርሃን ሰለሙን 
ብወገኑ፡ ምሕያል ውዳበታት 
ምስጢር ዓወት ስለዝዀነ፡ ብዝለዓለ 
ከምዝስራሓሉ ገሊጹ።  

እቲ መደብ፡ ጉጅለ ሕመረት 
ቤት-ትምህርቲ ማሕበረኮም 
ኤርትራውያን ኣብ ጁባ 
ብዘቕረበቶ፡ ነቲ በዓል ዘንጸባርቕ 
ደርፍታትን ግጥምታትን ደሚቑ 
ነይሩ።

ሰንዓፈ - መደበር ፈልሲ ጎሎ ኣብ ወፍሪ ምግራብ ዓቢ ኣስተዋጽኦ ትገብር ኣላ
ኣብ ንኡስ ዞባ ሰንዓፈ፡ መደበር ፈልሲ 

ጎሎ ኣብ መበቈላዊ ኣግራብ ብምትኳር 
ኣብ ወፍሪ ምግራብ ዓቢ ኣስተዋጽኦ 
ትገብር ከምዘላ፡ ወኪል ብዓል-ስልጣን 
ኣግራብን እንስሳ ዘገዳምን ኣቶ ዮውሃንስ 
ዘካርያስ ገሊጹ።
ኣብ’ቲ ን/ዞባ ክልተ መደበራት ፈልሲ 

ከምዘለዋ ዝጠቐሰ ኣቶ ዮውሃንስ፡ መደበር 
ፈልሲ ጎሎ - ሓደጋ ምጽናት ኣብ 
ዘንጸላለዎ መበቈላዊ ኣግራብ ብምድላው፡ 
ነቲ ከባቢ ናብ ንቡር ንምምላስ ብዕቱብ 
ትሰርሕ ከምዘላ ኣብሪሁ።
ኣመሓዳሪ ምምሕዳር ከባቢ ጎሎ 

ኣቶ ዓብደላ ኣሕመድሳፋር ብወገኑ፡ 

ምድላው ፈልስታት ብሓፈሻ ናይ 
መበቈላዊ ኣግራብ ድማ ብፍላይ ሓያል 
ጻዕሪ ዝሓትት ንጥፈት ምዃኑ ብምሕባር፡ 
ንዝተተኽለ ኣግራብ ዘድሊ ክትትልን 
ምክንኻንን ክግበረሉ ተማሕጺኑ።
ተኸታታሊ መደበር ፈልሲ ጎሎ ኣቶ 

ኣሕመድ ሳልሕ ድማ፡ ብደረጃ ን/

ዞባ ዝትከል ፈልስታት፡ ኣካል ናይ’ቲ 
ንዝተሃስየ ሽፋን መሬት ናብ ንቡር 
ንምምላስ ዝግበር ዘሎ ጻዕሪ ከምዝዀነ 
ብምብራህ፡ ሎሚ ዓመት ኣስታት 210 
ሽሕ ፈልስታት ናይ 13 ዓይነታት 
ኣግራብ ተዳልዩ፡ ድሮ ክዕደል ጀሚሩ 
ከምዘሎ ሓቢሩ።

ሻምፕዮን ክለባት ኵዕሶ እግሪ ሻምፕዮን ክለባት ኵዕሶ እግሪ 
ኤርትራ ተዛዚሙኤርትራ ተዛዚሙ

ደቂ ኣንስትዮን ክሊማዊ ለውጥንደቂ ኣንስትዮን ክሊማዊ ለውጥን



ሓዳስ   ኤርትራ 5 መስከረም 2026 - ገጽ 2መበል 36 ዓመት ቁ.5

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ኣብ ዞባ ዓንሰባ፡ ብሉጽ ውጽኢት ዘመዝገቡ ተመሃሮ ተሸሊሞምዜና

ኣብ ዞባ ዓንሰባ - ንኡሳን ዞባታት ከረንን 
ዒላበርዕድን፡ ኣብ ሃገራዊ መርመራታት 
ብሉጽ ውጽኢት ዘመዝገቡ ተመሃሮ፡ ብ1 
መስከረም ተሸሊሞም።

በዚ መሰረት፡ ኣብ ከተማ ከረን እትርከብ 
ቤት-ትምህርቲ ማእከላይን ካልኣይን ደረጃ 
ሮራ፡ ኣብ ሃገራዊ መርመራ 8ይ ክፍሊ 
ናይ ኣካዳሚያዊ ዓመት 2025/2026 ካብ 
90 ንላዕሊ ነጥቢ ንዘመዝገቡ 10 ተመሃሮ፣ 
ከምኡ’ውን ኣብ ሃገራዊ መልቀቒ ፈተና 
12 ክፍሊ 3ን ልዕሊኡን ንዘምጽኡ 14 
ተመሃሮ ሸሊማ።

ርእሰ-መምህር ናይ’ታ ቤት-ትምህርቲ 
መምህር ሃብቶም ተስፋጽዮን ኣብ ዘስመዖ 
ቃል፡ ውጽኢት ሃገራዊ መርመራ 8ይ 
ክፍሊ ኣብ ዝሓለፈ ሰለስተ ዓመታት 
ካብ 40 ሚእታዊት ናብ ኣስታት 70 
ሚእታዊት፣ ውጽኢት ሃገራዊ መልቀቒ 
ፈተና 12 ክፍሊ ድማ ካብ 18.5 
ሚእታዊት ናብ 31.2 ሚእታዊት ክብ 
ከምዝበለ ገሊጹ።

ሓላፊ ትካላት ትምህርቲ መምህር 
ዮሴፍ ዑቕባስላሴ ብወገኑ፡ ብቕዓት 
ትምህርቲ ንምርግጋጽ ክግበር ዝጸንሐ 
መደባት ተዓቃኒ ውጽኢት ይርከቦ 
ከምዘሎ ብምሕባር፡ ፍረ ውሁድ ጻዕሪ 
ኣካላት ትምህርቲ፡ ሕብረተሰብን ተመሃሮን 
ምዃኑ ኣነጺሩ።

ብተመሳሳሊ፡ ኣብ ንኡስ ዞባ ዒላበርዕድ 
እትርከብ ናይ 2ይ ደረጃ ቤት-ትምህርቲ 
ዓወት፡ ኣብ ዓመተ-ትምህርቲ 2025/2026 
ኣብ ሃገራዊ መልቀቒ መርመራ ብሉጽ 
ውጽኢት ንዘመዝገቡ 18 ተመሮኣ 
ኣተባቢዓ።

ርእሰ-መምህር ኣማኑኤል ዘሚካኤል፡ 
ውጽኢት ተመሃሮ እናበረኸ ይመጽእ 
ከምዘሎ ብምሕባር፡ ኣብ መጻኢ ብዝበለጸ 
ንምሕያሉ ከምዝስራሕ ኣረጋጊጹ።

ሓላፊ ትካላት ትምህርቲ ናይ’ቲ ንኡስ 
ዞባ መምህር ሰለሙን ንጉሰ ድማ፡ 
ተመዝጊቡ ዘሎ ገስጋስ ንምድንፋዕ 
ብውህደት ምስራሕ ከምዘድሊ ኣገንዚቡ።

ዓዲ-ቐይሕ - ንወሃብቲ ኣገልግሎት ትካላት ኣስተምህሮ ተዋሂቡ

ሎሚ ኣብ ERI-TV
ሰዓት	 መደብ

09፡00	 ሃገራዊ መዝሙር
09፡05	 ሃሎ ቈልዑ
09፡40	 ፓኖራማ
10፡15	 ጩራ ጥዕና
11፡00	 ለሰ ስፖርት
12፡30	 ዜና (ትግርኛ)
12፡55	 ዶክመንታሪ
13፡30	 ዜና (ዓረብ)
13፡50	 መልሲ ኣብ መስመር
14፡30	 ናትራን
17፡00	 መሬት ማይን ኣከባቢን
17፡35	 ሳይዳ
18፡40	 ደረት ቃና
20፡00	 ዜና (ትግረ)	
20፡13	 ፊልም ሕደጋት
21፡00	 ዜና (ትግርኛ)	
21፡25	 ተክ ኢንሳይት
22፡00	 ዜና (ዓረብ)	
22፡10	 መደብ ጥበብ 
22፡30	 ዜና (እንግሊዝ)	

ኣብ ዓዲ-ቐይሕ፡ ንወሃብቲ 
ኣገልግሎት ትካላት ቱሪዝም፡ ብ27 
ነሓሰ ኣስተምህሮ ተዋሂቡ።

እዚ ብቤት-ጽሕፈት ቱሪዝም፡ 
ሕግን ስርዓትን፡ ከምኡ’ውን ፖሊስ 
ዝተዋህበ ኣስተምህሮ፡ ወሃብቲ 
ኣገልግሎት ትካላት ማለት ባራት፡ 
ሆቴላት፡ ኣብያተ-ቁርስን ኣብያተ-
መግብን ጽፈትን ብቕዓትን ዝህብኦ 
ኣገልግሎት ከረጋግጻ፣ ኣብ ሕግን 
መምርሒታትን ተመርኲሰን ድማ 
ንዕግበት ተገልጋሊ ብትግሃት ክሰርሓ 
ዝዓለመ ነይሩ። 

ኣብ ቤት-ጽሕፈት ቱሪዝም 
ዓዲ-ቐይሕ ሓላፊ ኣሃዱ 
ሓበሬታን ጎስጓስን ኣቶ 
ተስፋይ ግርማይ፡ እተን 
ትካላት ኣብ ኣቀባብላ 
ኣጋይሽ፡ ዋጋታትን ዓይነታት 
ኣገልግሎትን ዕቱባት ክዀና 
ምዒዱ።

ሓላፊት ሕግን ስርዓትን 
ን/ዞባ ዓዲቐይሕ ወ/ሮ 
ገብርኤላ ይትባረኽ ብግደኣ፡ 
ትካላት ናይ ተጠቃምነት 

ዕለቱ ዝወደቐ ንብረት ከወግዳ፣ 
ብመምርሒታት መንግስቲ ተቐዪደን 
ክነጥፋ፣ ከምኡ’ውን ምትካኽ ሽጋራ 
ክኽልክላ ኣተሓሳሲባ።

ኣዛዚ መደበር ፖሊስ ን/ዞባ ዓዲ-
ቐይሕ ካፒተን ኪዳነ ፍትዊ ብወገኑ፡ 
ወነንትን ሰራሕተኛታትን ወሃብቲ 
ኣገልግሎት ትካላት ኣፍልጦኦም ኣብ 
ምክልኻል ገበን ብምዕባይ፡ እሩም ስነ-
ምግባር ብምዅስኳስን ምስ ፖሊስ 
ዘለወን ዝምድና ብምድልዳልን 
ገበናት ንምክልኻል ክጽዕሩ፣ 

ተሰነይ - ገበናት ንምግታእ ተራ ኮማዊ ፖሊስ ክዓዝዝ መዘኻኸሪ ቀሪቡ
ብ3 መስከረም ኣብ ተሰነይ ኣብ 

ዝተገብረ ኣኼባ፡ ተርእዮ ገበናትን 
በደላትን ንምንካይ ብፖሊስ ኣብ ዝካየድ 
ቁጽጽራዊ ንጥፈታት ተራ ኮማዊ ፖሊስ 
ክሕይል፡ ኣዛዚ መደበር ፖሊስ ናይ’ቲ 
ንኡስ ዞባ ካፒተን ዓብደኑር ሸሪፍ 
ሓቢሩ።

ምስ ኣመሓደርቲ ከባብን ኮማዊ ፖሊስን 
ኣብ ዝገበሮ ርክብ፡ ካፒተን ዓብደኑር፡ 
ገበን ንምክልኻልን ገበነኛታት ንምቅላዕን 
ከምኡ’ውን ሰላምን ስርዓተ-ሕግን 
ንምርግጋጽ፡ ዝምድና ህዝብን ፖሊስን 
ክሕይል ኣገዳሲ ከምዝዀነ ብምብራህ፡ 
ጐኒ-ጐኑ ንቑሕ ተራን ኣበርክቶን ኮማዊ 
ፖሊስ ወሳኒ ምዃኑ ገሊጹ።

ብደረጃ ንኡስ ዞባ፡ ኣብ ቀዳማይ 
መንፈቕ 106 ገበናትን 431 በደላትን፡ 
ከምኡ’ውን 74 ሓደጋታት ትራፊክ 
ከምእተመዝገበ ብምጥቃስ፡ ሰላምን 
ጸጥታን ዜጋታትን ኣከባብን ምውሓስ 
ካብ ቀንዲ ተልእኾ ፖሊስ ስለዝዀነ፡ 
ኮማዊ ፖሊስን ህዝብን ምትሕብባሮም 
ምስ ፖሊስ ከሐይሉ ጸዊዑ።

ሓላፊ ምክልኻል ገበን ኣቶ መኮነን 
ገብረእግዚኣብሄር ብወገኑ፡ ኣብ ልዕሊ 
ህይወትን ንብረትን ዝመጽእ ስግኣታት 
ንኽውገድ፡ ርጡብ ሓበሬታ ኣብ 
ምእካብ፡ ኮማዊ ፖሊስ ብዕቱብ ክነጥፍ 
ኣዘኻኺሩ።

እንተተፈጺሙ ድማ ንምቅልዑ 
ብዝለዓለ ክሰርሑ ተላብዩ።

ሱራፌል ተስፋብሩኽ
surafealtesfabruk@gmail.com

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“ብዛዕባ ተፈጥሮ ውሑድ እፈልጥ እየ። ብዛዕባ ደቂ ሰብ ከኣ 
ካብኡ ዝወሓደ።”

- Albert Einstein

ቍጽሪ ከም ብርቱዕ ዓይነት 
ትምህርቲ ዝውሰደሉ ግዜ ብዙሕ’ዩ። 
ኵሉ ዓይነታት ትምህርቲ ነናቱ 
ዘብርትዖን ዘቕልሎን ምኽንያታት 
ኣሎዎ። ሓደ ዓይነት ትምህርቲ 
ናቱ ኣካይዳን ዓቕምን ኣሎዎ። ኣብ 
ታሪኽ ክነፍዕ ዝደሊ ተመሃራይ 
ክገብሮ ዘሎዎን ኣብ ፊዚክስ ክነፍዕ 
ዝደሊ ተመሃራይ ክገብሮ ዘሎዎን 
ሓደ ክኸውን ኣይክእልን። ባህሪ 
ናይዚ ክልተ ዓይነታት ትምህርቲ 
በበይኑ ስለዝዀነ። ከምኡ ከኣ 
ቍጽሪ ካብ ካልኦት ዓይነታት 
ትምህርቲ ዝፈልዮ ናቱ ባህሪ 
ኣሎዎ። ኣብ ቍጽሪ ንኽትነፍዕ 
እምበኣር፡ ባህሪ ቍጽሪ ምፍላጥ 
ኣገዳሲ ይገብሮ። 

ሰብ ማሕበራዊ እንስሳ’ዩ ክብሃል 
ሰሚዕና ንኸውን። ሰብ ምስ ከባቢኡ 
ብቐሊሉ ተረዳዲኡን ተመሳሲሉን 

ክነብር ዝኽእል ፍጥረት እዩ። 
ነዚ ንምርዳእ ንሕናን ኣሕዋትናን፡ 
ንሕናን ወለዲናን ዘሎና ዝምድና 
ክንርእዮ ንኽእል ኢና። ኣቦና 
ብቕሊሉ ዝሓርቕ እንተ ኰይኑ፡ 
እንታይ ኢና ንገብር፧ ኣደና ኣብ 
ግዜ ቡን ዘዕገርግራ ዘይትፈቱ 
እንተ ኰይና እንታይ ኢና ንገብር፧ 
ሓውና ወይ ሓብትና ክዳውንቶም 
ዝኽደነሎም ሰብ ዘይፈትው እንተ 
ኰይኖም እንታይ ኢና ንገብር፧ 
እቲ መልሲ ኣይጠፍኣኩምን እዩ። 
እቲ ዝጸልኡዎ ካብ ምግባር ኢና 
ንበኵር። ከምኡ ስለዝዀነ ከኣ 
ተኸባቢርናን ተፋቲናን ንነብር። 
ባህሪ ኣብ ከባቢና ዘለው ሰብ 
ኣጽኒዕና፡ ምስኦም ተሰማሚዕና 
ንኸይድ። ቍጽሪ’ውን ከምኦም 
ናቱ ባህሪ - ዝፈትዎን ዝጸልኦን 
- ኣሎዎ። ባህሩ ኣጽኒዕና እንተ 

ተመሳሲልናዮ ዘይንፋተወሉ መገዲ 
የብልናን። 

እምበኣር ንሎሚ ቍጽሪ ዝፎዀሰ 
ዓይነት ትምህርቲ ክንገብሮ ዝሕግዝ 
ነጥቢ ኣልዒልና ኣለና።

ቍጽሪ ብርቱዕ ዘብሎ ምኽንያታት 
ገለ ክንጠቅስ፥

- ቍጽሪ ብዙሕ ግዜን ጸዓትን 
ስለ ዘድልዮ ብርቱዕ ይመስል፣

- ተመሃራይ ቅልል ዝበለ 
ኣቋራጭ መገዲ ስለ ዝመርጽ፡ 
ንቝጽሪ ስለ ዘይዕገሶ፣

- ብዙሕ ተመሃራይ ኣብ ቍጽሪ 
ነነይ ነነይ ዝብል መሰረት ሒዙ ስለ 
ዝመጽእ፣

- ተመሃራይ ንቝጽሪ ዘካብድ 
ኣተሓሳስባ ኣማዕቢሉ ሰለ ዝመጽእ።

እዚ ምኽንያታት፡ ገለ ካብቲ 
ብዙሕ’ዩ። እዚ ከም ሕማቕ ዜና 
ክንወስዶ ንኽእል ንኸውን። 
እንተዀነ ጽቡቕ ዜና’ዩ። ሕመቕካ 
ኣበይ ምዃኑ ምፍላጥ፡ ጽቡቕ 
እምበር ሓማቕ ዜና ኣይኰነን። 
ሕመቕካ እንተ ፈሊጥካ ዘሕምቐካ 
መገዲ ገዲፍካ ዘንፍዓካ መገዲ 
ክትሕዝ ስለ ዝሕግዝ። ሕመቕካ 
ምፍላጥ፡ ሽግርካ ትፍውሰሉ መገዲ 
ምፍላጥ ማለት’ዩ።

ኣብዚ በጺሕናዮ ዘለና ደረጃ 
ክንበጽሕ ብዙሕ ዝተፈላለየ ዓቐን 
ዘሎዎ ደረጃታት ሓሊፍና ኢና 
መጺእና። እዚ ደረጃታት’ዚ፡ 

በላሕቲ እንዲኹም... 
እነሆ በሉ ፈተና!እነሆ በሉ ፈተና!

ግድልግድል ንብልሒ ተመሃሮ ዝሕግዝ ኣዘናጋዒ ግድላትንብልሒ ተመሃሮ ዝሕግዝ ኣዘናጋዒ ግድላት

ኣብዚ ቍጽርታት ዘሎ ዝምድና ብምምርማር፡ ነቲ ብምልክት 
ሕቶ ተወኪሉ ዘሎ ቍጽሪ ርኸቡ፧

ቍጽሪ ክንምሃር ይኸብድ ድዩ፧ቍጽሪ ክንምሃር ይኸብድ ድዩ፧

Admission፥ ተመሃራይ ዘድሊ መምዘኒታት ኣማሊኡ ናብ ሓደ ኮለጅ 
ክጽምበር ከሎ።

Readmission፥ ሓደ ናይ ኮለጅ ተመሃራይ፡ ብኣፍልጦ ኮለጅ፡ ኣቋሪጹ 
ጸኒሑ ተመሊሱ ክእቱ እንከሎ።

Registration፥ ንተመሃሮ ኮለጅ ኣብ ምጅማር ዓመተ ትምህርቲ ወይ 
ሰሚስተር ናይ ዝካየድ ምዝገባ።

Academic Calandar፥ ኣብ ሓደ ዓመተ ትምህርቲ ዝተፈላለዩ 
ንጥፈታትን መደባትን እቲ ኮለጅ ብዕለትን ወርሕን ተሰሪዑ ዝቐርበሉ።

Add and Drop፥ ተመራይ ኣብ ሰሚስተር ክመሃሮ ዝግብኦ ግን 
ከኣ ቀዲሙ ኣብ እዋን ምዝገባ ዘየመዝገቦ ዓይነት ኮርስ ክውስኽ ከሎ 
- Add፣ ካብ ኣቐዲሙ ዘመዝገቦ ኮርሳት ከጕድል እንከሎ - Drop 
ይብሃል።

Credit Hours፥ ሓደ ኮርስ ኣብ ሰሚስተር (ኣብ ገለኡ ኣብ ዓመት) 
ክንደይ መዓልታትን ሰዓታትን ከም ዘድልዮ ዝወሃብ መለክዒ እዩ። 
ንኣብነት፥ ኣብ ሰሙን 3 ሰዓት ዝመሃርዎ ኮርስ እንተ ኰይኑ፡ 3 
Credit Hours ንብሎ። ንዝዀነ ኮርስ 1፡ 2፡ 3፡ 4 እናተባህለ ሰዓታት 
ይስልዓሉ።

ምንጪ፥ መጽሓፍ ‘ደቀይ ተማሃሩ’ ብመም. ተኽልኣብ ሙሲኤል /ገጽ 97/

ኣብ ኮለጅ ዝደጋገሙ ቃላት 
ወይ ኣምራት ምስ ትርጉማቶም

ነዚ ዘሎና ዓቕሚ ወሳኒ እዩ። 
ብፍሉይ ብቝጽሪ ንዛረብ ስለ 
ዘለና፡ ኣብ ቍጽሪ ንፉዓት እንተ 
ደኣ ኣለና ወይ ሕማቕ እንተ ደኣ 
ኣለና ውጽኢት እቲ ዝሓለፍናዮ 
ደረጃታት እዩ። ሕሉፍ ዘይገድሰሉ 
ኣጋጣሚታት ክህሉ ይኽእል እዩ። 
ኣብ ቍጽሪ ግን ሕሉፍካ ኣዝዩ 
ወሳኒ እዩ። ብሕሉፍካ ሕጉስ እንተ 
ደኣ ዘየለኻ፡ ንድሕሪት ተመሊስካ 
ባዶ ዝገደፍካዮ ቦታታት ክትመልእ 
ይምረጽ። 

- ማእከላይ ደረጃ ዘለኻ

 እቶም ኣብ ቍጽሪ መሰረት 
ዝበሃል ኣምራት፡ ብዝያዳ ኣብ 
ማእከላይ ደረጃ ኢና እንረኽቦ። 
ኣብ ማእከላይ ደረጃ ዘለኻ 
ተመሃራይ ኣጥቢቕካ ክትሕዞ 
ፈትን። ምናልባት ከይተረድኣትካን 
ከይመልኽካያን ትሓልፍ ኣምር 

ኣይትሃሉ። ቅድመ ኣልጀብራ 
ኣምራት ኣብ ማእከላይ ደረጃ ኢና 
እንረኽቦ። ኣብ ቤት ትምህርቲ 
እናተመሃርካ ምርዳእ እንተ ኣብዩካ 
ዝሕግዘካ ሰብ ግበር።

- ካልኣይ ደረጃ ዘለኻ

ካልኣይ ደረጃ እነከለኻ ኣብ 
ቍጽሪ ትሽገር እንተ ደኣ ኣለኻ፡ 
ነቲ ዝሓለፍካዮ ዓመታታት 
ካልኣይን ማእከላይን ደረጃ 
ተመሊስካ ርኣዮ። እቲ ዝዓበየ ምስ 
ቍጽሪ ዝግበር ቅልስ ኣብ ካልኣይ 
ደረጃ እንከለኻ እዩ። ናይዚ ደረጃ 
ተመሃራይ ኴንካ ኣብ ቍጽሪ 
ስልቹው ክትከውን ኣይግባእን። 
ኣብዚ ዕድመ ኵሉ ዕድላትን 
ተመኵሮን ህይወት ክትገጥሞን 
ክትምርምሮን ዝግባኣካ ዕድመ 
እዩ። ነቲ ኣብዚ እዋን’ዚ ትምሃሮ 
ዘለኻ ምዕራፋት መሰረት ዝዀነ 
ኣብ ዝሓለፉ ክፍልታት (ዓመታት) 
ሓሊፍካዮ ኢኻ። ምሉእ ብምሉእ 
ኣይርደኣካን እንተ ደኣ ኣሎ፡ ኣብ 
ዝሓለፉ ዓመታት ዝገድፍካዮ ባዶ 
ቦታ ክህሉ ስለ ዝኽእል ተመሊስካ 
ርኣዮ። ማዕረ ማዕረ እዚ ትምሃሮ 
ዘለኻ፡ ነቲ ዝሓለፈ ዓመታት 
ዝተመሃርካዮ ምዕራፋት ኣጽንዓዮ።

- ኣብ ኮለጅ ዘለኻ

ኣብ ዕድመኻ ሓደ ዓመት 
ምውሳኽ፡ ብዝርደኣካን ዘይርደኣካን 
መገዲ ዓቢኻ ኣለኻ ማለት’ዩ። 
ካብቲ ኣብ ካልኣይ ደረጃ ዘሎ 
ተመሃራይ ንላዕሊ ናይ ምርዳእን 
ምንባብን ዓቕሚ ኣሎካ። ኣብ 
ኮለጅ ብቝጽሪ ትሽገር እንተ ደኣ 
ኣለኻ፡ ነቲ ኣብ ካልኣይ ደረጃ 
ዝተመሃርካዮ ሕልፍ በሎ። ከምቲ 
ቀደም ኣይከህልኸካን’ዩ። 

ጻዕርኻ መኣስ ጀሚርካ ብዘየገድስ፡ 
ኣብ መሰረትካ ዝሓለፍካዮ ድኹም 
ጐድኒ ክትሽፍን እንተ ክኢልካ 
ብርኡይ ክትመሓየሽ ኢኻ።

ሃረርታ ብርሃነሃረርታ ብርሃነ

(a) Stay.
Don’t say: We remained in a very good hotel.
Say: We stayed in a very good hotel.

(b) Remain.
Don’t say: Few figs have stayed on the tree.
Say: Few figs have remained on the tree.

Here, “to stay” means to live for a short time as a guest or a 
visitor, and “to remain” means to be left after part has been 
taken or destroyed.

NOTE. Either verb may be used when the meaning is to 
continue in the same place or condition: as, “I shall stay (or 
remain) at home till tomorrow.”

ሕርሻን 
መግብን

ሚኒስትሪ ሕርሻሚኒስትሪ ሕርሻ

ውሑስን መኣዛውን መግቢ ንኹሉ፣ ኣብ ኩሉ!

ውሁድ ኣገባብ ምክልኻል ጻህያይ

ፍረ ጻዕሪ

ክንደይ ዓይነት ጻህያይ ኣለዉ፧ ክንደይ ዓይነት ጻህያይ ኣለዉ፧  
ጻህያይ ብዙሓት ዓይነት’ኳ እንተኾኑ፡ 
ብጠባያቶም ግን ሳዕሪ፡ ገፊሕ 
ቈጽሎምን ከምኡ ድማ ጽግዕተኛ 
ብምባል ኣብ ሰለስተ ክንምድቦም 
ንኽእል። 
 
ጻህያይ፡ እቲ ብቚሊ ኣብ ከመይ ጻህያይ፡ እቲ ብቚሊ ኣብ ከመይ 
ደረጃ ምስ በጽሐ እንተጸሃናዮ’ዩ ደረጃ ምስ በጽሐ እንተጸሃናዮ’ዩ 

ዘድምዕ፧ዘድምዕ፧  
ደረጃ ዕቤት ናይቲ ብቚሊ ካብ 
ሰለስተ ክሳዕ 4 ቈጽሊ ኣብ 
ዘውጽኣሉ ክጽሀ እቲ ዝበለጸን ልዑል 
ውጽኢት ዝህልዎን’ዩ። ብቝሊ 
ኣብዚ ዝተጠቕሰ ደረጃ እንከሎ ምስ 
ዘይንጽህዮ ግን፡ ምቅጻጽ መግቢ፡ 
ማይ፡ ብርሃን ጸሓይን ቦታን ክስዕብ 
ስለ ዝኽእል፡ ኣብ ዘራእቲ ሃስያ 
ከውርድ ይኽእል’ዩ።

  ጻህያይ፡ ክጽሀ ዝምረጸሉ ሰዓት ጻህያይ፡ ክጽሀ ዝምረጸሉ ሰዓት 
ወይ ኩነታት ወይ ኣገባብ ከመይ ወይ ኩነታት ወይ ኣገባብ ከመይ 

እንተዀነ ይሓይሽ፧ እንተዀነ ይሓይሽ፧ 
   
ከም ግቡእ ክትጽሂ ጭቃ ኣብ 
ዘይብሉ ናብ ግራት ክትኣቱ 
ይምረጽ። ከመይሲ ጭቃ ኣብ 
ዘለወሉ ምጽሃይ ኣብ ዘራእቲ’ውን 
ጉድኣት ከተውርድ ስለ እትኽል፡ 
ማይ ምስ ዘፈፈ ወይ ጸሓይ ኣብ 
ዘለዎ ግዜ ክትጽሂ ተመራጺ እዩ።  

ብኢድ ወይሲ ከሚካል ጸረ-ጻህያይ ብኢድ ወይሲ ከሚካል ጸረ-ጻህያይ 
ተጠቒምካ ምጽሃይ ይሓይሽ፧  ተጠቒምካ ምጽሃይ ይሓይሽ፧  

ጻህያይ ንምክልኻል ቅድሚ ሕጂ 
ክንጥቀመሉ ዝጸናሕና 2-4-D 
ዝተባህለ ጸረ ጻህያይ ነይሩ። እዚ 
ዓይነት ኣገባብ ምክልኻል ጻህያይ፡ 
ምስ ግዜ ኣብ ሰብ ኮነ ኣከባቢ 
ብሓፈሻ፡ ኣብ ንህቢ ድማ ብፍላይ 

ዘውርዶ ከቢድ ሃስያ ተራእዩ፡ 
ብሚኒስትሪ ሕርሻ ንኸይኣቱ ደው 
ኢሉ ኣሎ። ኣብ’ዚ እዋን፡ እቲ 
እንኮ ኣማራጽን ቀዳምነት ተዋሂብዎ 
ዝስርሓሉ ዘሎን ተቐላጢፍካ ብኢድ 
ምጽሃይ እዩ።
 
ሚኒስትሪ ሕርሻ፡ ስለምንታይ’ዩ ሚኒስትሪ ሕርሻ፡ ስለምንታይ’ዩ 
ውሁድ ኣገባብ ምክልኻል ውሁድ ኣገባብ ምክልኻል 
ጻህያይ ክደፍኣሉ ብቐጻሊ ጸቒጡ ጻህያይ ክደፍኣሉ ብቐጻሊ ጸቒጡ 

ዝጕስጉሰሉ፧ዝጕስጉሰሉ፧    
ውሁድ፡ ከም ስሙ ንጥሙር ዕማም 
ዝገልጽን ውጽኢታዊ ስራሕን’ዩ። 
ሓንቲ ንጽል ናይ ምክልኻል ስጕምቲ 
ወሲድካ ንጻህያይ ይዅን ጸረ-
ባልዓት ከተጉድሎ ዝከኣል ኣይኮነን። 
ኣብ ውሁድ ኣገባብ ግን ካብ 
መጀመርታኡ ምድላዋት ተገይርሉ 
ዝካየድ ዕማም’ዩ።

• እንጥቀመሉ ዘርኢ፡ ካብ ጻህያይ 
ናጻን ጽሩይን ምዃኑ ኣቐዲምና 
ከነረጋግጽ ይግባእ። ጻህያይ ዝተሓወሶ 
ዘርኢ ንምፍላይ፡ ነቲ ዘርኢ ብማይ 
ብምሕጻብ፡ ዘርኢ ጻህያይ ፈኲስን 
ኣብ ማይ ድማ ጸብለል ስለ ዝብልን፡ 
ብቐሊሉ ክንፈልዮ ንኽእል።

• ንመሬት ኣዕሚቚካ ምሕራስ’ውን 
ካልእ ካብ ኣገባባት ሜላ ምክልኻል 
ጻህያይ’ዩ። እዚ ኣብ ሓመድ ዝጸንሑ 
ዘርኢ ጻህያይ ናብ ጸሓይን ኣዕዋፍ 
ብምቅላዕ ከም ዝጠፍኡ ምግባር።
 
• ምድኳዕ፡- ብጽቡቕ ዝተደኵዐ 
ግራት ሕርሻ፡ ጻህያይ ከየውጽእ 
ይኽእል’ዩ። ንኣብነት ብሓዊ 
ዓይና ዝፍለጥ ጻህያይ፡ ፍረኡ 
ኣብ ሓመድ ንኣስታት 20 ዓመት 
ክጸንሕ ዝኽእል’ዩ። ንግራት 
ብግቡእ ምድኳዕ ድማ ንትሕዝቶ 
ሓመድ የማዕብል፣ ኣብ ርእሲ’ዚ፡ 
እቲ እንጥቀመሉ ድዅዒ ብግቡእ 
ዝተበላልዐን ዝፈረየን ኮምፖስት 
ምስ ዝኸውን ጸህያይ ኣብ ምውጋድ 
ልዑል ግደ ኣሎዎ።
 
• ካልእ ወቕቲ ምሕላው’ውን ኣብ 
ኣገባባት ምክልኻል ጻህያይ ተራ 
ኣለዎ።    

መፍትሒ ናይ’ዚ ኩሉ ግን፡ ዘራእቲ 
ምስ በቘሉ ቀልጢፍካ ምጽሃይ’ዩ። 
እዚ ኣገባብ ወይ ሜላ’ዚ ድርብ 
ረብሓታት’ዩ ዘሎዎ። እቲ ጻህያይ 
ንመግቢ እንስሳ ከምኡ’ውን ባህርያዊ 
ድዅዒ ንምድላው ከገልግል 
ይኽእል።  
  
ምቅይያር ዘራእቲ ኣብ ምንካይ ምቅይያር ዘራእቲ ኣብ ምንካይ 

ጻህያይ ተራኡ ከመይ ይግለጽ፧ጻህያይ ተራኡ ከመይ ይግለጽ፧

ዓቢ ተራ ኣሎዎ። ዝውታረ 
ምቅይያር ዘራእቲ፡ ጻህያይ ካብ 
ዘጥፍኡ ወይ ዘጓድሉ ሜላታት ወይ 
ኣገባባት ምክልኻል ጻህያይ ሓደ’ዩ። 
ምቅይያር ዘራእቲ ብተዛማዲ፡ 
ንሓመድ ብምምላስን ብምሕዳስን፡ 
ትሕዝቶኡን ፍርያምነቱን የማዕብልን 
የሀብትምን።
    
ሓረስቶት ብዘይካ ብኢድ ምጽሃይ ሓረስቶት ብዘይካ ብኢድ ምጽሃይ 
ካልእ እንታይ ኣማራጺ ኣለዎምዶ፧ ካልእ እንታይ ኣማራጺ ኣለዎምዶ፧ 

ውሁድ ኣገባብ ምክልኻል ጻህያይ 
እንብሎ ዘለና ካብ መጀመርታ 
ግራትካ ክትጅምራ ከለኻ እንታይ 
ክትገብር ኣለካ፡ መደብ ከተውጽእ 
ኣለካ። ገለ ካብኡ፡ ዘርእኻ እንታይ 
ዓይነት’ዩ፣ ጻህያይ ዝተሓወሶ ድዩ 
ዘይተሓወሶ ምፍላጥ የድሊ። ዘርኢ 
ጻህያይ ዘሎዎ ምስ ዝኸውን ከምቲ 
ኣቐዲሙ ዝተጠቕሰ፡ ኣብ ግራትና 

ቅድሚ ምእታዉ ክንከላኸሎ፡ ብማይ 
ሓጺብና ጽሬቱ ከነውሕሶ ይግባእ። 
ኣብ እዋን ማሕረስ ኣዕሚቚኳ 
ምሕራስ’ውን ዝተቐብረ ሓመድ 
ጸሓይን ንፋስን ክረክብን ማዕረ-
ማዕረኡ ፍረ ጻህያይ ብኣዕዋፍ 
ክእረን፣ በዚ ድማ ኣብ ግራት 
ዘጋጥም ጻዕቂ ጻህያይ ኣብ ምቅላል 
ኣዝዩ ሓጋዚ ስለ ዝኾነ ሓረስቶት 
ክስዕብዎ ዘለዎም’ዩ። 
 
ሓረስቶት ካብ ዝዘርእዎ ይኹን ሓረስቶት ካብ ዝዘርእዎ ይኹን 
ዝተኸልዎ ምእኩትን ብርኩትን ዝተኸልዎ ምእኩትን ብርኩትን 
ምህርቲ ምእንቲ ክሓፍሱ፡ ኣብ ምህርቲ ምእንቲ ክሓፍሱ፡ ኣብ 
ጻህያይ ኣተኲርኪ ተመሓላልፍዮ ጻህያይ ኣተኲርኪ ተመሓላልፍዮ 
ተወሳኺ መልእኽቲ እንታይ ኣሎ፧ተወሳኺ መልእኽቲ እንታይ ኣሎ፧

ድሕሪ ምህርቲ ምእካብ ግራት ኩሉ 
ግዜ ጻህያይ በቚልዎ ትዕዘቦ’ዩ። 
ዘራእቲ ስለ ዘይብሉ ድማ ሓረስቶት 
ስቕ ኢሎም ይርእይዎ። ፈርዩ ስለ 
ዝረግፍ፡ ኣብ መጻኢ ኣብ እዋን 
ምብቋል ኣዝርእቲ ዋጋ ዘኽፍል’ዩ። 
ሓረስቶት ድማ ዓስቢ ስቕታኦም፡ 
ንግራቶም ወሪሩ ምስ ረኣዩ’ዮም 
ዝርድኦም። እንተዀነ፡ “ውሕጅ 
ከይመጸ፡ መንገዲ ውሕጅ ጽረግ” ከም 
ዝበሃል፡ እቲ ዝኾነ ቅድሚ ምዃኑ፡ 
ምህርቲ ድሕሪ ምሕፋሱ’ውን ኣብ 
ግራት ዝረአ ጻህያይ ንምጥፍኡ 
ብሓባር (ወፈራ) ናይ ምስራሕ ባህሊ 
ክረዓም ዘለዎ’ዩ።

የቐንየልና ወ/ሮ ልኡላየቐንየልና ወ/ሮ ልኡላ

ጻህያይ፡ ምስ ኣእካል ተሓዊሱ ዝበቍል ዓይነት ተኽሊ’ዩ። ጻህያይ፡ ካብ ዓይነታት ኣእካል ወይ ዘራእቲ በረኻ ክኸውን 
ይኽእል። ጻህያይ ዘየድልየሉ ምኽንያት፡ ምስ ዘራእቲ ወይ መግቢ እንስሳ ስለ ዝቃጸጽ’ዩ። ማይ፡ ብርሃን ጸሓይ ከምኡ’ውን 
መግቢ ኣብ ዕብየት ተኽሊ ኣገደስቲ ረቛሒታት እዮም። ዝዀነ ዓይነት መሬት፡ እቲ ክሕዞ ዝኽእል ዓቐን ኣእካል ወይ 
ጻህያይ ጥራይ እዩ ክጸውር ዝኽእል። ኣብ መንጎ ኣእካልን ጻህያይን ምሽማው ከጋጥም ዝኽእል ድማ፡ ሕጽረት ኣብቶም 
ኣቐዲሞም ዝተጠቕሱ ኣገደስቲ ረቛሒታት ከጋጥም ከሎ’ዩ። ስለዚ፡ ጻህያይ ኣብ ግዚኡ እንተ ዘይተኣልዩ፡ ክሕፈስ ካብ 
ዝግብኦ ምህርቲ የጉድል። ብዛዕባ’ዚ ዝያዳ መብርሂ ክትህበና፡ ኣብ ሚኒስትሪ ሕርሻ፡ ሓላፊት ኣሃዱ ሓለዋ ጥዕና ብቚሊ 
ወ/ሮ ልኡላ መኮነን ተወኪስና ዝሃበትና ሓበሬታ ቀሪቡ ኣሎ።

ወ/ሮ ልኡላ መኮነን

መኣዛ ፍረ-ጻዕሪ

ዘድልዩ ጥረ ነገራትን ዓቐንንዘድልዩ ጥረ ነገራትን ዓቐንን

• 1 ኺሎ ግራም ሓርጭ ስርናይ
• ፍርቂ ኺሎ ተምሪ
• 200 ግራም በሲሉ ዝተጣሕነ ባልደንጓ
• 200 ግራም  እንጣጢዕ

መጀመርታ ዘዳለናዮ ሓርጭ ስርናይ፡ ተምሪ፡ ባልደንጓ፡ እንጣጢዕ፡
ጨው ብሓንሳብ ሓዋዊስና ብማይ ነቖምጥዖ። ጽቡቕ ጌርና ሓሲና ምስ 
ተሓዋወሰ ኣብ ዝረሰነ መቝሎ ወይ ባዴላ ንስንክቶ፡፡ ካብ 4-6 ደቓይቕ 
ጸኒሕና፡ ሽሉቕ ምስ በለ ንግልብጦ። ጽቡቕ ገይሩ ምስ ደረቐ ኣዉጺእና፡ 
ንምምጋብ ድሉው ንገብሮ። ምስ ውዑይ ነገር እናካፈና’ውን ክንምገቦ 
ንኽእል፡፡

ኣገባብ ኣሰራርሓ መግቢኣገባብ ኣሰራርሓ መግቢ

ሃብታም ቅጫሃብታም ቅጫ

ብኣስመረት ዳምር



ሓዳስ   ኤርትራ 5 መስከረም 2026 - ገጽ 5መበል 36 ዓመት ቁ.5

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብ

ኣማኻሪት፥ ሄለው ናብ ሃማመተኤ 
ምኽሪ ብተለፎን ደዊልኩም 
ኣለኹም።

ደዋሊ፥ ሄለው ኤረና ዲኺ።

ኣማኻሪት፥ እወ ኤረና እየ። መን 
ክብል።

ደዋሊ፥ እዮብ እብሃል። ንግሆ 
ደዊለ ነይረ። ንጥዕና ዝምልከት 
ምኽሪ ደልየ ምስ በልኩዎ ኣብ 
መስመር ዝጸንሓኒ ኣባልኩም፡ 
“ኣብዛ ሰዓት ደጊምካ ደውል ኤረና 
ክትጸንሓካ እያ፡” ኢሉኒ።

ኣማኻሪት፥ ጽቡቕ እዮብ ብዓልቲ 
ሞያ ጥዕና ብምዃነይ ሕቶኻ 
ክሰምዕ ተዳልየ ኣለኹ። ቅድሚኡ 
ግን ዕድመኻን ትድውልሉ ዘለኻ 
ቦታንዶ ክትነግርኒ፧

ደዋሊ፥ ወዲ 30 ዓመት ኮይነ ካብ 
ከባቢ ኣስመራ እየ ዝድውል ዘለኹ።

ኣማኻሪት፥ ሕራይ እዮብ። በል 
ናብ ሕቶኻ ክንኣቱ፣ “ንጥዕና 
ዝምልከት’ዩ፡” ኢልካኒዶ ጸኒሕካ፧

ደዋሊ፥ እወ ሓቅኺ፡ ንጥዕና 
ዝምልከት እዩ። ክቕጽልዶ፧

ኣማኻሪት፥ እወ እስምዓካ ኣለኹ 
እዮብ ቀጽል። 

ደዋሊ፥ ኣዝዩ ዘሻቅል ክስተት 
እንድዩ ኣጋጢሙና፡ ካብ 
ብዓልቲቤተይ ዝረኸብኩዎ ሓበሬታ 
ስለ ዘየዕገበኒ እየ፡ ተወሳኺ መብርሂ 
ደልየ ዝድውል ዘለኹ። 

ኣምኻሪት፥ እንታይ እዩ ኣጋጢሙ 
እዮብ፧

ደዋሊ፥ ኣቲ ጓለይ፡ ብዓልቲቤተይ 
ሓዳስ ሓራስ ኮይና፡ ሳልስቲ ጥራይ 
እያ ገይራ ዘላ። እቲ ሽግር ከኣ 
ኣብ ብዓልቲቤተይ ዘይኮነ ኣብታ 
ዕሸል ውልድና እዩ ኣጋጢሙ ዘሎ። 
ንኣና እንተ ዝገብረልና’ኳ ምሓሸ። 
ብዓልቲቤተይ ከም ዝነገረትኒ 

ንግሆ ሕክምና ከም ዝኸደትን 
ዘየሰክፍ ምዃኑ ሓቢሮም ንገዛ 
ከም ዝመለሱዋን እያ ሓቢራትኒ። 
ብዕምቆት ከተረድኣኒ ስለ ዘይከኣለት 
ግን ብዙሓት ሕቶታት እዮም ኣብ 
ኣእምሮይ ተላዒሎም ዘለዉ።

ኣማኻሪት፥ እዮብ፡ ብዓልቲቤትካ 
“ሕክምና ከይደ ኣየሰክፍን’ዩ ተባሂለ፡
” እናበለትካ ዘየቕሰነካ ነገር ደኣ 
ጓልኩም እንታይ ድዩ ኣጋጢምዋ፧

ደዋሊ፥ ጓለና ልክዕ ከምዚ ወርሓዊ 
ጽግያት ብማህጸና ደም ስለ ዝደመየት 
እየ ኣዝየ ተጨኒቐ ዘለኹ። ናብ 
ሕክምና ምስ ወሰዳኣ ድማ “ዘሻቅል 
ኣይኮነን፡” ብምባል ንገዛ መልሶማ። 
ብኸመይ ኢና እሞ ነዚ “ኣየሻቅልን 
እዩ፡” ኢልና ክንሓልፎ ንኽእል፧ 
ኣዝዩ ገሪሙኒ ኣሎ። 

ኣማኻሪት፥ ሓቅኻ ኢኻ እዮብ 
ንብዙሓት ወለዲ ዘሰንብድ ተርእዮ 
እዩ። በኳራት ዲኹም፧

ደዋሊ፥ እወ በኳራት ኢና። 
እንተኾነ ዋላ ነተን ብዙሓት 
ቈልዑ ዘዕበያ ብዓል ኣደይ እኳ’ዩ 
ኣሻቂሉወን ዘሎ። ሓቂ ክዛረብ 
መጀመርታ ስንባደይ መጠናዊ እዩ 
ነይሩ። ኣደይ ምስ ሰንበደት ግን በቃ 
ኣኺሉዋ ጓለይ ገለ ኮይና ብምባል 
ክጽለል ደልየ። እቲ ደም ካበይ 
ዝመጽአ ይኸውን፧

ኣማኻሪት፥ ካብ ማህጸና ሓቀይ 
ኢልካኒ እዮብ፧

ደዋሊ፥ ካብ ማህጸን ዕሸል’ሞ 
እንታይ ክገብር ደም ይወጽእ። 
ሓሚማ ወይ ገለ ኮይና ኣላ እምበር።

ኣማኻሪት፥ እዮብ ርግእ’ሞ በል። 
ኣቐዲምካ ባዕልኻ ኣብ ግጉይ 
መደምደምታ ኣይትብጻሕ። ሓሚማ 

እንተ ትኸውን እቶም ዝርኣዩዋ 
ሰብ ሞያ ጥዕና “ዘሻቅል ኣይኮነን” 
ብምባል ንገዛ ኣይምመለሱዋን። 
ዝኾነ ምልክት ሕማም ኣሎዋ ድዩ፧ 
ማለት ረስኒ ወይ ክቱር ዛሕሊ፡ 
ዘይንቡር ኣተናፍሳ፡ ክቱር ብኽያት፡ 
ጡብ ምእባይ፡ ምብጫው ሕብሪ 
ቆርበት፡ መድመይቲ ወይ ሕማቕ 
ጨና ኣብ ዕትብቲ ተዓዚብካ ዲኻ፧

ደዋሊ፥ ዝኾነ ምልክት የብላን። 
እታ ሽግር እታ ዝነገርኩኺ ጥራይ 
እያ። እቶም ሓካይም እውን 
ተመሳሳሊ ሕቶታት ከም ዝሓተቱዋ 
እያ ብዓልቲቤተይ ነጊራት። ግን 
ሽግር ጓለና ከምቲ ልሙድ ሕማማት 
ኣይኮነን። 

ኣማኻሪት፥ እዮብ መጀመርታ 
ብሰብ ሞያ ዝወሃብ ምኽርን 
ትምህርትን፡ ከምኡ’ውን ንዝያዳ 
ምንጻር ኢልካ ዝሕተቱ ሕቶታት፡ 
ኣካል ናይቲ ብሰብ ሞያ ጥዕና 
ዝትግበሩ መርመራን ዝወሃቡ 
ሕክምናዊ ሓገዝን ከም ዝኾኑ 
ክንርዳእ ይግባእ። 

ደዋሊ፥ ሓቅኺ ንሱስ። ንሕና ከኣ 
ነቲ ዝጭበጥ እምበር ነቲ ረቂቕ ግን 
ከኣ ኣገዳሲ ክፋል እንዲና ንጐስዮ 

ኴንና።

ኣማኻሪት፥ እስከ እዮብ እቲ ደም 
ብዝሑ ከመይ ምገለጽካዮ፧

ደዋሊ፥ ከም ዝሓበረትኒ እንተ 
ኮይኑ፡ ኣብ ጨርቂ ዝጽይቕ’ምበር 
ዘጠልቂ ኣይኮነን። ግን ዋላ ይውሓድ 
ካበይ ዝመጽአ ደም እዩ፧ ብዓቕመይ 
ጽቡቕ ገይረ ፈቲሸያ እየ፣ ዝኾነ 
ዝርአ ደም ዝደሚ ክፍሊ ኣካላት 
የብላን። 

ኣማኻሪት፥ እዮብ ማማይ ኣብ 
ጥቓኻ ኣላዶ፧

ደዋሊ፥ እወ፤ ብዓልቲቤተይ 
ሓቚፋታ ኣላ ብሓንሳብ ኴንና ኢና 
ንድውል ዘለና።

ኣማኻሪት፥ ዘየሸግረካ እንተ ኮይኑ፡ 
ኣጥባታ እስከ ተዓዘቦ። 

ደዋሊ፥ ሽግር የብሉን ኣብ ጐድነይ 
ስለ ዘላ ኣይጽገምን’የ። 

ኣማኻሪት፥ እንታይ ተዓዚብካ፧

ደዋሊ፥ እዋይ ኣነ ጓለይ! ሓቢጡ 
ኣሎ። ቍሪ ከይትወስድዶ ገለዶ 
ክብላኸ ርእየናኣዶ ትብሊ ኢኺ፧ 
ኣይምሽፍፋን ጥራይ እንድየን 
ዝፈልጣ ኮይነን። እንታይ ሕማሙ 

ደኣ’ዩ እዚ፧

ኣማኻሪት፥ ኣጆኻ እዮብ ሕማም 
ኣይኮነን። እቲ ሓቢጡ ዘሎ ጡባ 
ጽቕጥ እንተ ተብሎ’ውን ጸባ ክወጽ 
ይኽእል እዩ።

ደዋሊ፥ እንታይ ጸባኡ! 

ኣማኻሪት፥ እዮብ እዚ ኣብ ዕሸል 
ጓልኩም ትዕዘቦ ዘለኻ ተርእዮ፡ ሳሕቲ 
ዘጋጥም ኮይኑ ንወለዲ ዘሰንብድ 
ክስተት እዩ። እንተኾነ ከምቲ እቶም 
ሓካይም’ውን ዝበልኹም ዘሻቅል 
ኣይኮነን። ሳሕቲ ኣብ ግዜ ሕርሲ 
ብዕትብቲ ገይሩ ካብ ኣደ ናብ ዕሸል 
ዝሓልፍ ኣንስታዊ ነዝዒ ስርዓተ 
መፍረ ናይ ኣደ ኣሎ። እዚ ካብ ኣደ 
ዝሰገረ ነዝዒ ናብ ህዋሳት ስርዓተ 
መፍረ ናይታ ዕሸል ብምእታው፡ 
ነቲ ህዋሳት ግዜያዊ ዝኾነ ጽልዋ 
የስዕበሉ። ከም ሳዕቤኑ ድማ እታ 
ዕሸል ምልክታት ናይ ዝኣኸለት 
ጐርዞ ከተርኢ ትጅምር። ጡብ 
ምዕባይ ወይ ምስ ተጸቕጠ ጻባ 
ምውጻእን ካብ ማህጸን ወርሓዊ 
ጽግያት ዝመስል ቍሩብ ደም 
ኣብ ርሕሚ ናይታ ዕሸል ምዕዛብን 
ንኣደታት ሻቕሎት ዝፈጥሩ፡ ሳዕቤን 
ካብ ኣደ ዝሰገረ ነዝዒ እዮም። 
እቲ ምዕባይ ጡብን ጸባ ምውጻእን 
እንተ’ላይ ኣብ ኣወዳት ዕሸላት 
ዘጋጥም ተርእዮ’ውን እዩ። እንተኾነ 
ከምቲ ዝገለጽኩዎ እቲ ካብ ኣደ 
ናብ ዕሸል ዝሰገረ ኣንስታዊ ነዝዒ 
ስርዓተ መፍረ ጽልዋኡ ግዜያዊ 
እዩ። ኣብ ድሩት መዓልታት ካብ 
ኣካላት ዕሸል ስለ ዝጽረግ ድማ 
እቲ ተርእዮ ይጠፍእ። ኣብ ዕሸል 
ዝኾነ ካልእ ምልክታት ሕማም እንተ 
ዘይተዓዚብና ድማ ዘሻቅል ተርእዮ 
ኣይኮነን። ኣብ ብዙሓት ዕሸላት’ውን 
ጻዕዳ ፈሳሲ ብርሕሚ ይርአ እዩ። 

ደዋሊ፥ እሞ ጓለይሲ ብሰንኪ ካብ 
ኣደኣ ዝሓለፋ ነዝዒ እያ ከምዚ ኮይና 
ዘገርም እዩ! እንተ እቲ ጻዕዳ ፈሳሲ 
ግን ኣደይ ነጊራትኒ ነይራ። ደም 
ምስ ርኣና፡ ጻዕዳ ፈሳሲ’ምበር ደም 
ኣብ ዕሸላት ርእያ ከም ዘይትፈልጥ 
እያ ነጊራትኒ። ስለዚ፡ እቲ ጻዕዳ 
ፈሳሲ’ውን ምስቲ ካብ ኣደ ናብ 
ዕሸል ዝሰግር ነዝዒ ምትሕሓዝ 
ኣሎዎ ማለት’ዩ፧

ኣማኻሪት፥ እወ ንሱ’ውን ምስኡ 
ዝተሓሓዝ ኮይኑ፡ ግዜያዊ ተርእዮ 
ጥራይ እዩ። 

ደዋሊ፥ ኡፍ! በሊ ኣነስ ኣብ 
ጓለና ጥራይ ዘጋጠመ ሕማም 
እንድዩ መሲሉኒ ጸኒሑ። ሕጂ ግን 
ጽቡቕ ገይርኪ ኣረዲእክኒ ኣለኺ። 
ሻቕሎተይ ቀንጢጥክለይ ኣዝየ እየ 
ዘመስግነኪ። ብሩኽ መዓልቲ።

ኣማኻሪት፥ ገንዘብካ እዮብ። 
ኣነ’ውን ተኻፋሊ ናይ ኣገልግሎትና 
ብምዃንካ እናኣመስገንኩ ሰሰናዩ 
እምነየልካ። ብሩኽ መዓልቲ።

ከምዚኸ ኣሎ ድዩ!ከምዚኸ ኣሎ ድዩ!

ሸባብሸባብ
ሃሃ ማማ መመ ተተኤኤ

ሕቶ ሸባብሕቶ ሸባብ

ስልማት ኣይኮነን! 

እቲ ትደልዮ ንምርካብ ኣብ 
ፈቐዳኡ፡ ኣበየ ዙርያኻ ክትደልዮ 
ናይ በይንኻ ግዴታ እዩ። ኣብ 
ከባቢኻ ምስ እትስእኖ’ውን 
እንተኾነ፡ ንድልያኡ ኣርሒቕካ 
ኪድ፣ ወይ’ውን ተመሊስካ ኣብቲ 
ዝሓለፍካዮ እንደገና ድለዮ። 
ምኽንያቱ፡ ሓደ ሓደ ግዜ ገለ ሰባት፡ 
ብድሕሪኦም እንታይ ይገድፉ ከም 
ዘለዉ ከየስተብሃሉ ይሓልፉ እዮም። 
ኣብቲ ኮይኑ ኣብቲ፡ ንስኻ ምድላይካ 
ጥራይ ኣይተቋርጽ። ኣብቲ 
ከይስተውዓልካ ክይድ ዝነበርካዮ 
መገዲ ሰጊርካዮ ምስ እትኸውን፡ 

ክትምለስ ከለኻ ክትረኽቦ ምዃንካ 
ዘጠራጥር የብሉን። 

እቲ ክትነብሮ፡ ክትበጽሖ ኮነ 
ክትኮኖ ትደን እትደልዮ ዘለኻን 
ጽፉፍን ንጹርን ምስ ዝኸውን፡ 
ኣተኵሮ ሓዘል ድልያ ጥራይ’ዩ 
ዝጠልብ እምበር ንእኡ ካብ ምርካብ 
ዝዓግተካ ሓይሊ፡ ናይ ባዕልኻ 
ሕመቕን ትህኪትን እንተ ዘይኮይኑ 
ካልእ ዝኾነ ዓይነት ምኽንያት ከም 
ዘየለ እመን። ስለዚ፡ ካብዛ ሰዓት 
እዚኣ፡ ገና ነዚ ጽሑፍ እኳ ምንባብ 
ከይወዳእካ ኣትሒዝካ ምድላይካ 
ጀምሮ። 

ኣብ ኩሉ ቦታ፡ ብኹሉ ሸነኽ፡ 

ናብቲ እትደልዮ ከብጽሓካ ዝኽእል 
መገዲ ሃሰው በል። ድሌትካ 
ንምርካብ፡ ናብኡ ገጽካ ጕየ፣ 
ምጕያይ እንተ ኣድከመካ ቀስ 
ኢልካ ተጓዓዝ፣ ምጕዓዝ እንተ 
ኣድከመካ’ውን ኣንፋሓዅ። ጥራይ 
ደው ኣይትበል። በቲ ዘሎካ ዝተረፈ 
ዝወሓደ’ውን ይኹን ዓቕሚ ናብኡ 

ኣንፍኻ ገስግስ። በቃ ብዝኾነ ይኹን 
መገዲ ድለ፣ ኣብ መንጎ እንተ 
ደኸመካ’ኳ ከዕርፍ ኣይትበል። ማዕረ 
ክንደይ ርሕቀት ከም ዝመጻእካ 
ንምርኣይ እንተ ዘይኮይኑ፡ ብፍጹም 
ንድሕሪት ግልጽ ኣይትበል። 

ሓደ ነገር ዘክር! 

ነቲ ንስኻ እትደልዮ ሰሪሑ ዝህበካ 
ሓደ እኳ የለን። ባዕልኻ፡ ብናይ 
ገዛእ ርእስኻ ረሃጽ ኢኻ ትሰርሖን 
ትበጽሖን። ሽዑ ናይ ባዕልኻ 
ትእምርቲ ኮይኑ ኣብ ውሽጢ 
መንፈስካ፡ ‘ዓወት!’ ዘቃልሕ ባህታ 
ክፈጥረልካ እዩ። 

ብርዒ ወጋሕታብርዒ ወጋሕታ

ድሌትካ ካብ ምዃን ዝዓግተካ የለንድሌትካ ካብ ምዃን ዝዓግተካ የለንልቦናልቦና



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

5 መስከረም 2026 - ገጽ 6መበል 36 ዓመት ቁ.5

ምልክታ ጨረታ

ቀረብ መግቢ፡ ኣሕምልቲ በርበረ ምስ ቀመሙ ጨውን ስጋ-ኣጣልን
ዓዳጊ፡- ጨ/ትምህርቲ ዞባ ሰ/ቀ/ባሕሪ
ንኣሕዳሪት ቤት ትምህርቲ ስሙድ ናቕፋ ኣሕምልቲ፡ ስጋ-ኣጣል፡ በርበረን ጨውን
ኣርእስቲ ውዕል፦ ዓመታዊ ቀረብ መግቢ

ጨ/ትምህርቲ ዞባ ሰ/ቀ/ባሕሪ ንዓመተ ትምህርቲ 2027 ካብ 01 ጥሪ ክሳብ ሰነ 2027 ከምኡ’ውን ካብ 
መስከረም ክሳብ 31 ታሕሳስ 2027 ንተማሃሮ ዝውዕል ቀረብ መግቢ ከጫርት ስለ ዝደለየ፣ ንሕጋውያን 
ነጋዶ ንጨረታ ይዕድም።

1. ጨ/ትምህርቲ ዞባ ሰ/ቀ/ባሕሪ ዋጋታት ቀረብ መግቢ ኣሕምልቲ፡ ስጋ-ኣጣል፡ በርበረ ምስ ቀመሙ ጨው 
ዘቕርቡ ሕጋውያን ነጋዶ ንጨረታ ይዕድም፡
2. ጨረታ ንኹሎም ነጋዶ ክፉት ይኸውን፡
3. ተጫረትቲ መበቆላዊ ሰነዳት የቕርቡ፡
4. ቅዳሕ ናይ 2025 ዝተሓደሰ ፍቓድ ዋኒን፡ኤርትራዊ መንነት፡ ናይ ዓመተ 2025 ክሊራንስ የቕርቡ፡
5. ተጫረትቲ ኩሉ ግብርን ቀረጽን ኣብ ግምት የእትዮም ጠቕላላ ድምር ዋጋ ብንጹር ከቕርቡ ይግባእ። 
ተጫረትቲ ግብሪ ናይ 2025 ዝኸፈሉሉ መረጋገጺ የቕርቡ፡
6. ተጫረትቲ ተወሳኺ ሓበሬታ ምስ ዝደልዩ ካብ ጨ/ትምህርቲ ዞባ ሰ/ቀ/ባሕሪ ብቁ/ቴሌፎን 541273 
ብምድዋል ናይ ጨረታ ሰነድን ሓበሬታን ኣብ ስራሕ ሰዓታት ክትረኽቡ ትኽእሉ፡
7. ብቑዓት ተጫረትቲ 50.00 ናቕፋ ብምኽፋል ሰነድ ጨረታ ክወስዱ ይኽእሉ። ዕዉት ተጫራታይ 
ንብረት ንጽዕነሉ ማእከላይ ቦታ ኣስመራ ስለዝኾነ ኣሕምልትን በርበረን ጨውን ከም መመላእታ ጽዕነት 
ስለ ንጥቀመሉ ኣብ ኣስመራ ክቐርበልና፡ ስጋ ዝምልከት ድማ ኣብ ትካልና ናቕፋ ኣምጺኡ ዋና ወይ 
ሕጋዊ ወኪል ከረክበና ምዃኑ ክፈልጥ ኣለዎ።
8. ጨረታ ኣብ ጋዜጣ ካብ ዝወጸሉ ዕለት ክሳብ 29/09/2026 ናይ ስራሕ መዓልታት ክፉት ይኸውን፡
9. ሳንዱቕ ጨረታ ዕለት 29/9/2026 ሰዓት 10፡00 ቅ/ቀትሪ ይዕጾ፡ ሰዓት 10፡30 ቅ/ቀትሪ ድማ ይኽፈት፡
10. መኽበሪ ጨረታ CPO 50,000.00 ናቕፋ ተጫራታይ ከትሕዝ ኣለዎ።
11. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት ይካየድ፡
12. ዕዉት ተጫራታይ 15% ካብቲ ናይ ዓመት ዝተዓወተሉ ዋጋ ኣብ ሕሳብ ባንኪ ትካልና ኣቐዲሙ 
ኣታዊ ክገብር ምዃኑ ንሕብር፡
13.  ጨ/ትምህርቲ ዞባ ሰ/ቀ/ባሕሪ ብምሉእ ወይ ብኸፊል ጨረታ ናይ ምስራዝ መሰሉ ዝተሓለወ እዩ፡

ጨ/ትምህርቲ ዞባ ሰ/ቀ/ባሕሪ

1ይ  ደረጃ ቤት-ፍርዲ ዞባ 
ማእከል ኣስመራ

ከሰስቲ ጌታሁን ስዩም፡ ተኸሰስቲ ስዩም 
ኣለማዮ +5፣ ኣብ መንጎ ተቓዋሚት 
ወ/ሮ ኣምለሰት መዓሾ እንግዳ ወኪል 
ኣቶ ወንድምነህ ጌታሁን ስዩም (ጠበቓ 
ኣቶ መሓመድ ዓሊ ሑሴን) ተኸሳሲ ወ/
ነፍ ስዩም ኣለማዮ 1.ኣቶ ሚኪኤል ስዩም 
2. ወረ/ነ/ሄር ጌታሁን ስዩም 2.1 ወ/ሮ 
ሰምሃር ስዩም +3 3.ወረ/ነ/ሄርት ጸሃይነሽ 
ስዩም 3.1 ኣቶ ኤርሚያስ ቀለታ 4. ወ/ሮ 
ሙሉ ስዩም 5.ወ/ሮ ኤደን ስዩምን ዘሎ 
ጉዳይ 1.ኤርሚያስ ቀለተ 2.ወ/ሮ ሙሉ 
ስዩም 3.ሰምሃር ስዩም 4.ወ/ሮ ኤደን ስዩም 

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ. ንምፍላጥ ናብ ሃገርዊ ማሕበር 
ብድሆ ኤርትራ ኣገልግሎት ምኽሪ ብተሌፎን ደውሉ ።

ሰዓታት ስራሕ ካብ ሰኑይ ክሳብ ዓርቢ ንግሆ 8:00-12;00 ቅ.ቀትሪ 
ምሸት ድማ ካብ 2:00 – 6:00 ድ.ቀትሪ ብቁ. ስልኪ 110179 ደውሉ ።

ቁ.ሳ.ፖስጣ 5537: E-Mail: bidhonational@gmail.com

ስቕታ ጎዳኢ እዩ ደውሉ ብዛዕባ ኤች.ኣይ.ቪ ብግልጺ ንዘራረብ !!!  

ኣመልካቲ ተወልደ ንፍታሌም ሃብተጽዮን፡ ካብ ወላዲየይ ብውርሲ ዝረኸብክዎ 
ዘይንቀሳቐስ ንብረት፡ ኣብ ዞባ ማእከል፡ ዞባ 07፡ ምም/01፡ ጎደና ደጀ/ተስፋማርያም 
ነበር ሓድሽ ጎደና ዓይገት፡ ቁ.ገዛ 155 ዝርከብ፡ ብቁ.ምስክር ወረቐት 114276፡ 
መወከሲ ቁ.136822 ዋንነቱ እተረጋገጸ ስም ዋንነት ብስመይ ከመሓላልፎ ስለ 
ዝደኹ፣ ዝቃወም እንተሎ፡ ኣብ ጋዜጣ ሓዳስ ኤርትራ ምልክታ ካብ ዝወጸሉ 
ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ ካብ ዝምልከቶ ቤት ፍርዲ 
ናይ መአገዲ ትእዛዝ ወይ ናይ መወዳእታ ውሳነ (ይግባይ ተባሂሉ እንተኾይኑ) 
ሒዙ ናብ ቤት ጽሕፈት ፓብሊክ ኖታዮን ቤት ጽሕፈት ካዳስተርን ይቕረብ። 
እንተዘይቀሪቡ ግን ብዘሎኒ ኦርጂናል ሰነዳት ጉዳየይ ክፍጽም ምዃነይ እሕብር። 

ተወልደ ንፍታሌም

ኣመልካቲ ተወልደ ንፍታሌም ሃብተጽዮን፡ ካብ ወላዲየይ ብውርሲ ዝረኸብክዎ 
ዘይንቀሳቐስ ንብረት፡ ኣብ ዞባ ማእከል፡ ዞባ 01፡ ምም/03፡ ጎደና ጎንደር ነበር ሓድሽ 
ጎደና ዓዲ ቀይሕ፡ ቁ.ገዛ 90፡ ስፋሓትን መሬት 64.50 ት/ሜ ቁ.ሎታ 28 
ቁ.ፓርሰል ዞን E ዝርከብ ብቁ.ምስክር ወረቐት 114223፡ መወከሲ ቁ.136820 
ዋንነቱ እተረጋገጸ ስም ዋንነት ብስመይ ከመሓላልፎ ስለ ዝደኹ፣ ዝቃወም እንተሎ፡ 
ኣብ ጋዜጣ ሓዳስ ኤርትራ ምልክታ ካብ ዝወጸሉ ጀሚሩ ኣብ ውሽጢ ሓደ 
ወርሒ፡ ሕጊ ብዝእዝዞ ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ  
መወዳእታ ውሳነ (ይግባይ ተባሂሉ እንተኾይኑ) ሒዙ ናብ ቤት ጽሕፈት ፓብሊክ 
ኖታዮን ቤት ጽሕፈት ካዳስተርን ይቕረብ። እንተዘይቀሪቡ ግን ብዘሎኒ ኦርጂናል 
ሰነዳት ጉዳየይ ክፍጽም ምዃነይ እሕብር።

ተወልደ ንፍታሌም

ምስጋና

ብዕረፍቲ ክቡር ብዓል ቤተይ ዶ/ር ነጋሽ 
ተስፋይ፡ ዝተሰመዓኒ መሪር ሓዘን እናገለጽኩ፣ 
ኣብ ሕማሙ ዝበጻሕኩም፡ ምስ ዓረፈ ድማ 
ኣብ መካነ መቓብር ጸጸራት ዘቃበርኩምናን 
ኣብ ገዛና ብምምልላስን ካብ ውሽጥን ወጻእን  
ዘጸናናዕኩምናን ቤተ ክህነት ሳንታኣንተንዮ፡ 
ምስ ምሉኣት ስራቤቱን መሳርሕቱን ሕሰም 
ኣይትርከቡ እናበልና ሓዘንና ንዓጹ።

ብዓልቲ ቤቱ ሲስተር ኣስመረት ዑቕባይ ምስ ምሉኣት ስድራቤት

5.ኣቶ ቢንያም ቀለታ ኣድራሻኹም 
ወጻኢ ሃገር ስለዝኾነ፡ ብመሰረት መ/ሲ/
ስ/ዓ 108 ይጸውዑለይ ስለ ዝበለ፣ ዝቃወም 
እንተሎ፡ ን10/11/26 ኣብ 6ይ መጋባእያ 
ቁ.41 ብኣካል ወይ ብሕጋዊ ወኪል 
ቅረቡ። እንተዘይቀሪብኩም፡ ጉዳይኩም 
ኣብ ዘይለኹምሉ ክረአ ምኳኑ ነፍልጥ።

ነብያት ኪሮስ ገብርኣብ፡ ብዓል ቤተይ 
ዮውሃንስ ወልድኣብ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ ን3 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን06/10/26 
ኣብ 9ይ መጋባእያ ቁ.32 ይቕረብ። 
ብፍ/በ/መሰል ኣብርሃም ወልደትንሳኤ 

ኣብ ከተማ ኣስመራ ንኡስ ዞባ ዕ/ሓሙስ ጎደና 137-29 ቁጽሪ ገዛ --ፕሎት 55 
ፓርሰል B ዝርከብ፡ ኣብ ቤ/ጽ ካዳስተር ብመለለዪ ቁ/ንብረት IBRASM020855 
ብስም ነ/ሄር ሶፍያ ገ/ልዑል ትርፈ ዝተመዝገብ ገዛ፡ ብውርሲ ናብ ስመይ ከመሓላልፎ 
ስለ ዝደለኹ፣ ዝቃወም እንተሎ፡ ኣብ ውሽጢ 30 መዓልቲ፡ ሕጊ ብዝእዝዞ መሰረት 
ካብ ዝምልከቶ ቤ/ፍርዲ ናይ መአገዲ ትእዛዝ ወይ ይግባይ ተባሂሉ እንተኾይኑ ናይ 
መወዳእታ ውሳነ ሒዙ ናብ ቤት ጽሕፈት ፓፕሊክ ኖታሪን ካዳስተርን ይቕረብ። 
ተቓውሞ እንተዘይ ቀሪቡ ግን ኦርጂናል ሰነዳተይ ኣቕሪበ ጉዳየይ ክፍጽም ምዃነይ 
እሕብር።

ሃይገት ሃይለኢየሱስ

ምስጋና

 ብሃንደበታዊ መስዋእቲ ብልቢ እነፍቅራን 
ነኽብራን ኣዴናን ሓብተናን፡ ገዲም ተጋዳሊት 
ኤልሳ ስዩም ሰዓረ፡ ኣብ ግዜ ሕማማ ደኺምና 
ከይበልኩም ዝበጻሕኩማ፡ ኣብ ስነ ስርዓት ቀብራ 
ኣብ መቓብር ሓርበኛታት ኣስመራ ተረኺብኩም 
ዘቃበርኩምና ፈተወትን ቤት ክህነት ቅዱስ 
ሚካኤልን፡ ኣብ ግዜ ሓዘንና ካብ ውሽጥን ወጻእን 
ብኣካል ተረኺብኩምን ብመልእኽቲ ተሌፎንን 
ዘጸናናዕኩምናን ስለቲ ኩሉ ለውሃትኩምን 

ደገፍኩምን ሕሰም ኣይትርክቡ ጻማኹም ካብ እግዚኣብሄር ርኸብዎ እናበልና 
ሓዘንና ከም ዝዓጸና፡ ምስናይ ምስጋና ንገልጽ።

ብዓል ቤታ ተ/ጋ ገብረንጉስ ዘርአ ምስ ወዱን
ምሉኣት ቤተሰብን

ወልደማርያም፡ ብፍ/በ/ዕዳ ሰለሙን 
መብራህቱ ተስፋማርያም፡ ንፈጽሚ 
ዝምልከት ጉዳይ ተኸፊቱልኩም ስለዘሎ፡ 
ን4/11/26 ኣብ 47 ቅረቡ። እንተዘይ 
ቀሪብኩም፡ ጉዳይኩም ኣብ ዘየለኹምሉ 
ክረአ ምዃኑ ነፍልጥ።

 1ይ  ደረጃ ቤት-ፍርዲ 
ደቀምሓረ

 ወልደሚካኤል ተስፋጋብር ወደትንሳኤ፡ 
ተጸዋዒ መብራህቶም ወልደሚካኤል 
ተስፋጋብር፡ ናይ ውክልና ስልጣን ክሲ 
ቀሪቡልካ ስለዘሎ፡ ን8/10/26 ብኣካል ወይ 
ብሕጋዊ ወኪል ቅረብ። እንተዘይቀሪብካ፡ 
ጉዳይካ ኣብ ዘይለኻሉ ክረአ ምዃኑ 
ነፍልጥ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

State of Eritrea
Ministry of Agriculture

Letter of Invitation for Bids

1.	 The State of Eritrea, Ministry of Agriculture, and National Project Coordination 
Office (NPCO) has received financing from the International Fund for Agricul-
tural Development (IFAD) towards the cost of Integrated Agricultural Develop-
ment Project (IADP) and intends to apply part of the financing for the purchase 
of these goods. The use of any IFAD financing shall be subject to IFAD’s ap-
proval, pursuant to the terms and conditions of the financing agreement, as well 
as IFAD’s rules, policies and procedures. IFAD and its officials, agents and em-
ployees shall be held harmless from and against all suits, proceedings, claims, 
demands, losses and liability of any kind or nature brought by any party in con-
nection with Integrated Agricultural Development Project (IADP).

2.	 The Integrated Agricultural Development Project (IADP) includes three 
components and has six years’ lifetime. The overall goal of the project 
is to contribute to poverty reduction and food and nutrition security of ru-
ral households. The project Development objective is to enhance small 
holder agricultural production and productivity in sustainable way and im-
proves rural livelihoods.

3.	 This IFB follows the general procurement notice that appeared on the 
IFAD website on 27 April 2026, and national newspapers Haddas Eritrea/ 
Eritrean profile on 13 May, 2026. 

4.	 The purchaser now invites sealed bids from eligible entities (“bidders”) for 
the provision of Supply and installation of solar power and irrigation 
with accessories assorted in 4 lots. More details on these goods and 
related services are provided in the schedule of requirements in this bid-
ding document.

5.	 This IFB is open to all eligible bidders who wish to respond. Subject to the 
restrictions noted in the bidding document, eligible entities may associ-
ate with other bidders to enhance their capacity to successfully deliver 
the goods and related services. Potential bidders should first request for 
a registration form using email address below. Upon filling the form, the 
bidders should return the filled form through a reply email and the bidding 
document will be provided immediately thereafter at no charge.

6.	 The goods and related services, and the contract expected to be award-
ed, are divided into the following lots:

Lot -1 Supply and installation of solar power for regional Integrated 
Organic Agro-Technology Solution, 

Lot-2 Procurement of irrigation water pump with its full accessories 
for regional Integrated Organic Agro-Technology Solution (IOAS), 

Lot-3 Procurement of irrigation plastic hose pipes and with full con-
nectors, 4 and 3 inches in size (100m) for regional Integrated Organic 
Agro-Technology Solution (IOAS) and 

Lot-4 Procurement of siphon irrigation system with lined canal for 
demonstration for regional Integrated Organic Agro-Technology So-
lution (IOAS).

7.	 Bidding will be conducted using the International Competitive Bidding 
(ICB) method, the evaluation procedure for which is described in this 
bidding document, in accordance with the IFAD procurement handbook, 
which is provided on the IFAD website www.ifad.org/project-procurement. 
The ICB process, as described, will include a review and verification of 
qualifications and past performance, including a reference check, prior to 
the contract award.

8.	 Please note that a pre-bid conference will not be held as described in the 
bid data sheet BDS, Section II of the bidding document.

9.	 Bids must be delivered to the address below and in the manner specified 
in the BDS ITB 25 no later than 9:30 am local Asmara, Eritrea’s time, 

13 October 2026.

Ministry of Agriculture, Procurement 
and Supplies Management Division  

(PSMD)
Lidia Russom (Senior Procurement 

officer)
Sawa Street, Asmara, Eritrea
Lidyarusomlidu1221@gmail.com
Tel Number: 

00291181076/00291189266
Fax Number: 1048
Block Number: 6
Room Number: 8
Asmara, Eritrea

10.	Bidders should be aware that late bids will 
not be accepted under any circumstances 
and will be returned unopened to the bidder. 
All bids must be accompanied by a bid secur-
ing declaration. 

Please note that electronic bids shall not be ac-
cepted as defined in ITB BDS 25.

ምስጋና

ብዕረፍቲ ክብርቲ ኣዴና ወ/ሮ ህድኣት ፍስሃየ 
ትኩእ፡ ዝተሰመዓና መሪር ሓዘን እናገለጽና፣ ኣብ 
ሕማማ ተመላሊስኩም ዘጸናናዕኩምና፡ ኣብ 4 
ኣስመራ ቤት ገርግሽ ዘቃበርኩምና ከምኡ’ውን 
ኣብ ገዛና ተመላሊስኩምን ካብ ውሽጥን ደገን 
ቴሌፎን ደዊልኩምን ዘጸናናዕኩምና ሕሰም 
ኣይትርከቡ እናበልና ሓዘንና ንዓጹ።

ወዳ ዶክተር ሰለሙን ጸጋይ ምስ ምሉኣት ስድራቤት



ሓዳስ   ኤርትራ 5 መስከረም 2026 - ገጽ 8መበል 36 ዓመት ቁ.5

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

State of Eritrea
Ministry of Agriculture

Letter of Invitation for Bids
1.	 The State of Eritrea, Ministry of Agriculture, and National Project Coordination Office 
(NPCO) has received financing from the International Fund for Agricultural Development (IFAD) 
and intends to apply a part of the proceeds of the financing to this purchase. The use of any IFAD 
financing shall be subject to IFAD’s approval, pursuant to the terms and conditions of the financing 
agreement, as well as IFAD’s rules, policies and procedures. IFAD and its officials, agents and 
employees shall be held harmless from and against all suits, proceedings, claims, demands, losses 
and liability of any kind or nature brought by any party in connection with Integrated Agricultural 
Development Project (IADP)

2.	 The Integrated Agricultural Development Project (IADP) includes three components and 
has six years’ lifetime starting June 2022. The overall goal of the project is to contribute to 
poverty reduction and food and nutrition security of rural households. The project Devel-
opment objective is to enhance small holder agricultural production and productivity in 
sustainable way and improves rural livelihoods. 

3.	 This IFB follows the general procurement notice that appeared on the IFAD website on 27 
April 2026, and national newspapers Haddas Eritrea/ Eritrean profile on 13 May 2026. 

4.	 The purchaser now invites sealed bids from eligible entities (bidders) for the Procurement 
of Small Machines and Power Tools for Farm tools workshop and Procurement of soil 
kit materials, consumables, Plastic bags, plastic boxes and Secateurs assorted in 4lots 
at CIF Massawa Sea port for Goods supplied from the outside of the country or MOA Ex-
warehouse for Goods supplied from within the country with 240 days delivery period from 
contract signature. More details on these goods and related services are provided in the 
schedule of requirements in this bidding document.

5.	 This IFB is open to all eligible bidders who wish to respond. Subject to the restrictions not-
ed in the bidding document, eligible entities may associate with other bidders to enhance 
their capacity to successfully deliver the goods and related services. 

6.	 Bidding will be conducted using the national competitive bidding (NCB) method, the eval-
uation procedure for which is described in this bidding document, in accordance with the 
IFAD Procurement Handbook which is provided at www.ifad.org/project-procurement. The 
NCB process, as described, will include a review and verification of qualifications and past 
performance, including a reference check, prior to the contract award.

7.	 Please note that a pre-bid conference will not be held as described in the bid data sheet 
(BDS), Section III of the bidding document.

8.	 Bidders interested in submitting a bid shall get the bidding document for free against ap-
plication letter. Bidding documents can be obtained by sending an e-mail or letter, giving 
full contact details of the bidder, to the following point of contact. This will ensure that the 
bidders receive updates regarding this bidding document.

To: Ministry of Agriculture,

Procurement and Supplies Management Division (PSMD)

Lidia Russom (Senior Procurement officer)

Sawa Street, Asmara, Eritrea

			   Email: Lidyarusomlidu1221@gmail.com

			   Tel Number: 00291181076/00291189266

			   P.O. Box: 1048

			   Block number: 6

			   Room number: 8

			   Asmara, Eritrea
9.	 Bids must be delivered to the address and in the manner specified in the bid data sheet 
–instructions to bidders 23.2, no later than 9:30 am local Asmara, Eritrea time,15 October 2026 
and 20 October, 2026 respectively.

10.	 Bidders shall be aware that late bids will not be accepted under any circumstance and will 
be returned unopened at the written request and cost of the bidder. All bids must be ac-
companied by bid-securing declaration.

11.	 Please note that electronic bids shall not be accepted

ምልክታ ንደለይቲ ስራሕ

ማሕበር ኤርትሮ-ጀርመን ኣብ ህንጻ ማሕበር፡ ተቆጻጻሪ ቤት ንባብን፡ ሪሰፕሽኒስትን 
ኮይኑ ዝሰርሕ ሰብ፡ ከምኡ ውን ናይ ቋንቋ ጀርመን መምህር ክቖጽር ስለዝደለየ፡ ነዚ 
ኣብ ታሕቲ ተዘርዚሩ ዘሎ መምዘኒታት ዘማልእ ሰብ፡ ኣብ ቤት ጽሕፈት ናቱ/ናታ 
ካሪክለም ቪታይ (CV) ከቕርብ ንዕድም። 

ንተቆጻጻ ሪ ቤት ንባብ ዝምልከት
ደረጃ ትምህርቲ፡ ብዲግሪ ወይ ዲፕሎም ዝተመረቐ፡ ብተወሰኺ ናይ ኤዲቲንግ 

ትምህርትታት ዝወሰደ
ቋንቋ፡ ኢንግሊዝ ጽቡቕ ምልከት ዘለዎ፡ ቋንቋ ጀርመን ክሰምዕን ክዛረብን ዝኽእል      

(ወይ ቋንቋ ጀርመን ክመሃር  ድልውነት ዘለዎ)
ኮምፕዩተር፡ ጽቡቕ ኣፍልጦ ዘለዎ
ብሓፈሻ ኣጋይሽ ኣብ ምቕባልን፡ ሓሳባት ኣብ ምግላጽን ጽቡቕ ክእለት ዘለዎ ሰብ 
ክኸውን ኣለዎ።

ንመምህር ናይ ቋንቋ ጀርመን ዝምልከት
ደረጃ ትምህርቲ፡ ብዲግሪ ወይ ዲፕሎም ዝተመረቐ
ቋንቋ፡ ብዉሑዱ ናይ B 1 ደረጃ ሰርቲፊኬት ጀርመን ዘለዎ ሰብ

 ናይ ምምሃር ተመኩሮ ዘለዎ ክኸውን ተመራጺ እዩ
 ዲጂታላዊ ሲስተም ናይ ኣማሃህራ ዘየጸግሞ
 ጽቡቕ ምልከት ናይ ኮምፕዩተር ዘለዎ
ኩሉ ትወዳዳራይ ሃገራዊ ግቡኡ ዘማልአ፡ ወይ ከም ዘይምልከቶ መረጋገጺ ክህልዎ 
ይግባእ

 ዕድመ ዝዕጸወሉ፡ 10 መዓልቲ ካብ ኣብ ጋዜጣ ዝወጸሉ ዕለት ይኸውን
 ኣድራሻና፡ ማሕበር ኤርትሮ ጀርመን፡ ጎደና ጎረቶ 14፡
           ምምሕዳር ንኡስ ዞባ ገጀረት፡ ቁ.ስልኪ 12 21 93

  ማሕበር ኤርትሮ ጀርመን
      ERITREISCH - DEUTSCHE VEREIN 
      ERITRO - GERMAN ASSOCIATION

ብምኽንያት ቦኽሪ 
ዓመት መስዋእቲ 
ጋዜጠኛን ደራስን 
ሚኪኤል በርሀ፡ ኣብ 
ዝተዳለወ መደብ 
ዝኽሪ ምልላይ 
መጽሓፍን ሰነዳዊ 
ፊልምን ክትሳተፉ 
ብኽብሪ ንዕድም።
ሎሚ ቀዳም 5 
መስከረም 2026 
ሰዓት 5፡30 ድ.ቀ ኣብ 
ሲነማ ሮማ፣ ኣዳላዊት 
ኮሚቴን

ስድራቤት ሚኪኤል 
በርሀን

                             
        ቤ/ት ኣልያንስ 
ፍራንሰዝ ስሩዕ ናይ ሓጋይ 
ትምህርቲ ቋንቋ ፈረንሳ 
ንንኣሽቱን ንዓበይትን ካብ 
ጀመርቲ ክሳብ ዝለዓለ ደረጃ 
ካብ ዕለት 14 መስከረም 
ክጅምር ምዃኑ ከተበስር ትፈቱ። 
ምቅርራብ ንዓለምለኻዊ ዲፕሎማ 

(DELF) ተዳሊልኩም ኣሎ።   ምዝገባ ተጀሚሩ እዩ።                
  ብደሓን ምጹ     ንዝያዳ ሓበሬታ  ቁ.ስ 122605 / 
115270
 ኣድራሻና፣ ጎድኒ ቤ/ት ማይ ተስፋ ጥቓ ዓሮባና 
ሬስቶራንት እዩ።



ያቆብ መርሃዊ (ጃክ)ያቆብ መርሃዊ (ጃክ)

5 መስከረም 2026 - ገጽ 9መበል 36 ዓመት ቁ. 5

ሌ ላ ዞባ ሰሜናዊ ቀይሕ ባሕሪምንዳይ ሓቂ

“እወ ክልቲአን ሓደ እየን፣ ፍልልይ 
የብለንን፡” በብወገኖም ተዛረቡ።

ናሆም፡ ክምስ ኢሉ ንግርማይ ጠመቶ። 

“ጽቡቕ እዞም ደቀይ፡ ኣብ ዝሓለፈ ግዜ 
ናሆም ሰሪቑ ዝበለኩም መን እዩ፧” ማማ 
ጉዖይ፡ ነቲ ደኒኑ ዝነበረ ግርማይ እናጠመታ 
ሓተታ። ንሱ ምዃኑ ፈሊጠን ነበራ።

ግርማይ፡ ኣብ ዝኣትዎ ጠፍኦ፣ ዓይኑ 
በርበረ መሰለ። ብሕርቃን ድማ ክትኮስ 
ደለየ። 

“ግርማይ፡” ኩሎም ደቂ’ቲ ገዛውቲ 
ብሓባር መለሱ። 

ናሆም ሕጂ’ውን ክምስ በለ። በቲ 

ዝተፈጥረ ኵነታት ኣመና ተሓጐሰ። 

“እ..እ..እ..ም ኣብ ዝሓለፈ፡ ‘ናሆም ሰሪቑ 
ዝበለ ግርማይ እዩ! ንናሆም ድማ ብዘይ ገበሮ 
ኩልና ከነዋርዶ ቀኒና። ግርማይ ከኣ ንስኻ 
ዝገበርካዮ ነዚ ብሩኽ ቈልዓ ኣልጊብካሉ። 
በሉ ነዚ ስርቂ ዝፈጸመ ቈልዓ ናሆም 
ኣይኰነን። ነዚ ስርቂ ዝፈጸመ ግርማይ 
እዩ። ግርማይ ወደይ ተጋጊኻ፣ ከምዚ ዓይነት 
ግናይ ተግባር ድማ ሒዙካ እዩ ዝጠፍእ፡” 
ማማ ጉዖይ፡ ሕርቃነን ተቘጻጺረን ክምዕዳ 
ጀመራ።

“እ.እ…እ…. ወይ ጉድ…፡” እቶም 
ደቂ’ቲ ገዛውቲ ብምግራም ትሒም ትሒም 
ክብሉ ጀመሩ። ንግርማይ ነዓቕዎ፣ ኩሉ 
እቲ ብዛዕባ ናሆም ዝበሎም ኣብ ኣእምሮኦም 
ክመላለሶም ጀመረ። 

“ናሆም ወደይ ኣዝዩ ንፉዕ፡ ትሑት፡ 
ቅኑዕ ቈልዓ እዩ። ግርማይ ግን ዘይሕሱብ 
ኣሕሲቡኒ። ናሆም ወደይ ንስኻ ጅግና ኢኻ። 
ሳላ ተበላሒትካ ዝሰራሕካዮ ንኡድ ስራሕ 
ናጻ ወጺእኻ ኣለኻ። ….እዞም ደቀይ ካብዚ 
ተመሃሩ። ሰራቒ ውዒሉ ሓዲሩ ምፍላጡ 

ኣይተርፎን እዩ። ….ናይ ስራቂ ነገር 
ንግዚኡ ዝተዓወትካ እዩ ዝመስለካ። እምበር 
ሰሪቑ ምሉእ ዕምሩ ዝተዓወተ የለን። ሰንበት 
ሰንበት ኣብ ራድዮ ህዝብን ፖሊስን ትሰምዑ 
እንዲኹም፡” ንኹሎም ቈልዑ ጠመተኦም።

“እወ፡” ኩላቶም ብሓባር መለሱ።

“ስለዚ፡ ነዊሕ ዓመታት ዝፈጸምዎ እከይ 
ተግባር ግዚኡ ሓልዩ ይፍለጡ እዮም። 
….እዞም ደቀይ ሰሪቕካ ንዘልኣለም ደቂስካ 
ኣይትነብርን ኢኻ። ሓደ መዓልቲ ምርካብካ 
ዘይተርፍ እዩ። እዞም ደቀይ ሃበርም ካብዚ 
ተመሃሩ። በትሪ ሓቂ ድማ ትቐጥን እምበር 
ኣይትስበርን። ካብዛ ናይ ናሆም ወደይ ዓቢ 
ትምህርቲ ቀሲምኩም ክትኮኑ ተስፋ እገብር፡
” ማማ ጉዖይ ንናሆም ብፍቕሪ እናጠመታ 
ተዛረባ። 

“ግርማይ ጨድዒ፡ ጨድዒ፡
” እቶም ደቂ ገዛውቲ ንግርማይ 
ክጸርፍዎ ጀመሩ። 

ግርማይ ደነነ። ካብቲ ገዛ ድማ 
መሬት መሬት እናረኣየ ወጽአ። ርእሰ 
ተኣማማንነቱ ኣጥፍአ። በቲ ዝገበሮ 
ጣዕሳ ተሰመዖ። እንታይ ከም ዝገብር 
ከይፈለጠ፡ እግሩ ናብ ዝመርሖ 
ይስጒም ነበረ። 

ማማ ጉዖይ ኣዚየን ተሓጐሳ። 
ገጸን’ውን በርሀ። ንናሆም ኣብ ግንባሩ 
እናሰዓማ፥ 

“ኣይትሓዘለይ እዚ ወደይ። 
ኣነ’ውን ጌጋ ፈጺመ እየ። ንስኻ 
ብሩህ መጻኢ ዘለካ ሃብሮም ተመሃራይ 
ኢኻ፡” በላ። 

ናሆም፡ “የቐንየለይ ማማ ጉዖይ፡
” መለሰ ብምሉእ ርእሰ ተኣማንነት።

ማማ ጉዖይ፡ ዓው ኢለን፡ 

“እዞም ደቀይ ካብ ሕማቕ ተግባር 
ተቘጠቡ። ስርቂ ግናይ ልምዲ እዩ። 
ዘይናትኩም ኣይትድለዩ። ቻው እዞም 
ደቀይ፡” ብምባል ተሰናበትኦም። 

ኩላቶም ቈልዑ ካብቲ ገዛ እናሰሓቑን 
እናተገረሙን ወጽኡ። ብዛዕባ’ቲ ጉዳይ 
እናተዘራረቡ ነናብ ገዛኦም ኣበሉ።

ማማ ጉዖይ፡ እናተገረማ ነቲ ኣብ ባይታ 
ዝተነስነሰ ሓመድ ክኹስትራ ጀመራ። 
ብልሒ ናሆም መመሊሱ ኣገረመን። ‘ንፉዕሲ 
ንፉዕ ደኣ፡ እሾኽ ምስ ብልሓ ትፍጠር’ በላ 
ብውሽጠን። ርጉጽ ብዘይኰነ ወረ ኣብ ልዕሊ 
ናሆም ዝፈጸምኦ ጸለመ ጣዕሳ ፈጠረለን። 

ናሆም ናብ ገዝኡ ከደ። ንኣዲኡ ድማ 
ኩሉ’ቲ ዝዀነ ሓበራ። ኣደኡ ድማ ብወዳ 
ኰርዐት።

እቲ ወረ፡ ኣብቲ ገዛውቲ ብቕልጡፍ 
ተዘርግሐ። ንናሆም ድማ በቲ ዝገበሮ 
መጻወድያ ከም ሓደ ጅግና ክገልጽዎ 
ጀመሩ።

ተፈጸመ!

ታሽዓይን መወዳእታን ክፋል
ዞባ ሰሜናዊ ቀይሕ ባሕሪ ብንውሓቱ፡ 

1ይ፡ ብስፍሓቱ 2ይ ደረጃ ዝስራዕ ዞባ እዩ። 

ዞባ ሰሜናዊ ቀይሕ ባሕሪ፡ ምስ ዞባ 
ደቡባዊ ቀይሕ ባሕሪ፡ ዞባ ዓንሰባ፡ ዞባ 
ጋሽ ባርካ፡ ዞባ ማእከል፡ ዞባ ደቡብ፡ ሱዳን፡ 
ኢትዮጵያን ቀይሕ ባሕርን ዝዳወብ ዞባ 
እዩ።

ስፍሓት መሬት ዞባ ሰሜናዊ ቀይሕ 
ባሕሪ 34,236 ትርብዒት ኪሎ ሜተር 

ክኸውን ከሎ፡ ንውሓት ዝውንኖ ገማግም 
ባሕሪ ድማ ኣስታት 795 ኪሎ ሜተር 
እዩ። እዚ ዞባ ልዕሊ 254 ደሴታት፡ 10 
ማርሳታትን 1 ወደብን ይሓቍፍ። ዝለዓለ 
ብራኸ 3019 ሜትሮ ካብ ጽፍሒ ባሕሪ 
ክኸውን ከሎ፡ ዝተሓተ ድማ 100 ሜትሮ 
ትሕቲ ጽፍሒ ባሕሪ እዩ። ኣዝዩ ፍሉይ 
ኩነታት ኣየር ዘለዎ፡ ኣብ ክልተ ሰዓታት 
ሰለስተ ወቕትታት ዝስተማቐረሉ ዞባ እዩ። 
መጠነ ሙቐት 10 - 45 ዲግሪ ሰንቲ 
ግረይድ ይበጽሕ።

ዞባ ሰሜናዊ ቀይሕ ባሕሪ፡ 10 ንኡሳን 
ዞባታት፡ 103 ምምሕዳር ከባቢታትን 
301 ዓድታትን ቁሸታትን ዘጠቓለለ እዩ። 
መነባብሮ ህዝቢ ብፍላይ ኣብ ገጠራት፡ 
ኣብ ማሕረስን መጓሰን ዝተመርኮሰ 
ክኸውን ከሎ፡ ኣብ ከተማታትን ገማግም 
ባሕርን ከኣ ኣብ ንጥፈታት ባሕሪ፡ ንግድን 
ሸቕለትን ይምርኮስ።

ብዝሒ ህዝቢ ዞባ ኣስታት 418,615 
ይበጽሕ። ኣብዚ ዞባ እዚ 6 ብሄራት 
ማለት ብሄረ ትግረ፡ ሳሆ፡ ትግርኛ፡ ዓፋር፡ 
ራሻይዳን ብዳውየትን ብፍቕርን ስኒትን 
ይቕመጡ።

ገለ ካብ ታሪኻውን ቦታታት ዞባ 
ሰሜናዊ ቀይሕ ባሕሪ፡-

ያንጉስ (ዶጎሊ)

ብመልኣከ ገብረክርስቶስ 
ዝተባህለ ሓረስታይ፡ ኣብ 1997 
ዝተረኽበ፡ 27-28 ሚልዮን 
ዓመት ዕድመ ዘለዎ ብስነ 
ፍልጠታዊ ኣጸዋውዓ Eritreum 
melakeghebrekristosi ዝፍለጥ 
ኣሰር ህይወት፡ ብደረጃ ዓለም 
ኣብ ዓውዲ መጽናዕቲ ፍልቀት 
ሓራምዝ ዓቢ ኣስተዋጽኦ ገይሩ 
ይርከብ።

ቡያ

ካብ ባጽዕ ኣስታት 110 ኪሎ ሜተር 
ንደቡባዊ ምብራቕ ርሒቑ ዝርከብ ኣስታት 
ሓደ ሚልዮት ዓመት ዝገበረ ሽክና ርእሲ 
ወዲ ሰብ ዝተረኽበሉ ቦታ እዩ።

ኣዱሊስ

ጥንታዊት ወደብ ኣዱሊስ ካብ ኣስታት 
2000 ቅድሚ ሓባራዊ ዘመን ኣትሒዛ 
ተደኲና ከም ዝነበረት ኣብቲ ታሪኻዊ ቦታ 
ዝተረኽቡ ቅርስታት ይምስክሩ።

ምጽዋዕ (ባጽዕ)

መስጊድ ስሓባ (ብ615 ሓባራዊ ዘመን 
ዝተሰርሐ) ሓደ ካብቶም ቀዳሞት መሳጊድ 
ናይ ዓለምና እዩ።

ዞባ ሰሜናዊ ቀይሕ ባሕሪ ሓንቲ 
ካብተን ብታሪኽን ስነ ቅርስን ዝሃብተመት 
ዞባ እያ።

ምንጪ፡ ፈስቲቫል ኤርትራ 2026ምንጪ፡ ፈስቲቫል ኤርትራ 2026

÷ x = 6

+ - x +

+ - 4 =

÷ + - ÷

x 3 - =

= = = =

5 ÷ + =

ብልሕኹም ፈትሹ፧
ፍቱዋት ተመሃሮ፡ ነዛ እትስዕብ ሰንጠረዥ 

ተዋሂቡ ብዘሎ ናይ ቁጽሪ ተግባር፡ ትሕቲ 10 
ብዘለዉ ቁጽርታት ምልኡዋ። ሰናይ ስራሕ!

ቈልዑ ኣብ ገርጉሱም እናሓንበሱ



ሓዳስ   ኤርትራ 5 መስከረም 2026 - ገጽ 10መበል 36 ዓመት ቁ.5

ደቂ ኣንስትዮደቂ ኣንስትዮደቂ ኣንስትዮደቂ ኣንስትዮ
ሃ ማ ደ ኤሃ ማ ደ ኤ

ደቂ ኣንስትዮን ክሊማዊ ለውጥንሚርያም ዮሴፍ 

 ክሊማዊ ለውጢ፡ ሓደ ካብቶም 

ኣብዚ እዋን እዚ ብደረጃ ዓለም በዳህቲ 

እናኾኑ ዝመጹ ዘለዉ ኣሻቐልቲ ጉዳያት 

እዩ። ክሊማዊ ለውጢ፡ ኣብ ነዊሕ እዋን 

ዝኽሰት ምልውዋጥ ኩነታት ኣየር ኮይኑ፡ 

ኣብ ዓለማዊ ሙቐት፡ መጠን ዝናብ፡ 

ንፋስን ካልእን መሰረታዊ ተፈጥሮኣዊ 

ምልውዋጥ ወይ ምዝንባዕ የጋጥም 

ማለት’ዩ። ከም ውጽኢት ናይዚ ምዝንባላት 

ድማ፡ ኣብ ተፈጥሮኣዊ ብዙሕነትን 

ኣከባብን ኣሉታዊ ሳዕቤን የኸትል። እዚ 

ለውጢ እዚ ብተፈጥሮኣዊ ምኽንያታት 

ክኽሰት ዝኽእል እኳ እንተኾነ፡ ድሕሪ 

እቲ ቅልጡፍ ናህሪ እናርኣየ ዝመጸ 

ኢዱስትሪያዊ ምዕባለታት ግን፡ ንጥፈታት 

ወዲ ሰብ ኣብ ምዝንባዕ ክሊማ ዓቢ ተራ 

ክጻወት ጀመረ። 

ምስ ምውሳኽ ብዝሒ ህዝቢ፡ ሃልኪ 

ተፈጥሮኣዊ ጸጋታት ዓለምና እናዓበየ’ዩ 

መጺኡ። ንምምላእ ኢዱስትሪያዊ ጠለባት፡ 

ኣግራብ ብዝለዓለ ናህሪ በሪሶም፡ ሃልኪ 

ነዳዲ ዓብዩ፡ ሰፊሕን ክለምዕ ዝኽእልን 

መሬት ድማ ናብ ኢዱስትሪታት ተቐየረ። 

እቶም መዓልታዊ ንጥፈታትና 

ንምቅላል ተባሂሎም ዝተማህዙ 

መሳርሒታት’ውን፡ ማዕረ ማዕረ ዝህብዎ 

ጥቕሚ፡ ብዝተፍእዎ ሓደገኛ ጋዛት፡ ኣብ 

ኣከባቢ ኣሉታዊ ሳዕቤናት ኣኸተሉ። እዞም 

ጋዛት ድማ ነቲ ንደቂ ሰብ ሃሳዪ ዝኾነ 

ጨረርታ ናይ ጸሓይ፡ ናይ ምክልኻል 

ዓቕሚ ዘለዎ ሽፋን ናይ ምድሪ ክበስዕዎ 

ጀመሩ። ከም ውጽኢት ናይዚ፡ ብዓለም 

ደረጃ ዝተኸስተ ምውሳኽ መጠን 

ምቖትን ሳዕቤናቱን ዓቢ ሃስያ ኣውሪዱ 

እዩ። ዘየተኣማምንን ዘይስሩዑን ናይ ዝናብ 

ወቕቲ፡ ደርቂ፡ ብርቱዕ ሓደጋታት ውሕጅ 

(ዕልቕልቕ)፡ ምንቁልቋል ተፈጥሮኣዊ 

ብዙሕነት ገለ ካብቶም ግሁዳት ሳዕቤናት 

እዮም። እዚ ለውጢ’ዚ ኣብ መነባብሮ ደቂ 

ሰብ ዘውርዶ ዘሎ ኣሉታዊ ጽልዋ ቀሊል 

ኣይኮነን። ብሰንኪ ባህላዊ፡ ማሕበራውን 

ቁጠባውን ምኽንያታት ኣብ መነባብሮ 

ደቂ ኣንስትዮ ዘለዎ ሃስያ ከኣ ዝዓበየ እዩ።    

ኣብ ሓደ ሕብረተሰብ፡ ደቂ ኣንስትዮ 

ምስ ተፈጥሮ ብዘለወን ቀጥታውን 

መዓልታውን ርክብ፡ ናይዚ ለውጢ እዚ 

ቀዳሞት ግዳያት ከም ዝኾና እዩ ዝገብረን። 

ኣብ መብዛሕትአን ኣብ ምምዕባል 

ዝርከባ ሃገራት፡ ስድራቤት ናይ ምእላይ 

ሓላፍነት ናይ ደቂ ኣንስትዮ እዩ። መግቢ 

ምድላው፡ ምጉራት ማይን ዕንጨይትን 

ካልእ መሰረታዊ ጠለባትን ናይ ምምላእ 

ሓላፍነት ኣለወን። ስለዚ፡ ዝኾነ ኣብ 

ተፈጥሮኣዊ መስርሓት ዝኽሰት ምዝንባዕን 

ንሱ ዘኸትሎ ሕጽረታትን፡ ብቐጥታ 

ንመዓልታዊ ሃልከንን ሓላፍነተንን ዝጸሉ 

እዩ። ብተወሳኺ፡ ኣብ ገጠራት ዝነብራ ደቂ 

ኣንስትዮ፡ ኣብ ሕርሻን መጓሰን ዝተመርኮሰ 

መነባብሮ ዘለወን እየን። ብሰንኪ ዝተፈላለየ 

ባህላውን ማሕበራውን ጽልዋታት ድማ፡ 

ደቂ ኣንስትዮ ዘለወን ጸጋታት ምስ ናይ 

ደቂ ተባዕትዮ ክነጻጸር ከሎ ዝተፈልየ እዩ። 

ንኣብነት፡ ኣብ ዋንነት መሬት፡ ፊናንሳዊ 

ዓቕሚ፡ ምልከት ምዕቡል መሳርሒታትን 

ሓበሬታን ብዘለወን ድሩትነት፡ ኣብ ዕለታዊ 

ንጥፈታተን ንዘጋጥመን ብድሆታት 

ንምስጋር፡ ብመንጽሩ ዝተደረተ ዕድላት 

ይህልወን። በዚን ካልእን ምኽንያታት፡ 

ንሳዕቤናት ክሊማዊ ለውጢ ብቐሊሉ 

ክቃልዓን ኣብ ምርዓሙ ድማ ዝለዓለ 

ብድሆታት ክገጥመንን ይርአ እዩ።  

ኣብ ብዙሓት ሃገራት ሳልሳይ ዓለም፡ 

ህዝቢ፡ ካብ ዓንኬል ድኽነት ገና ስለ 

ዘይወጽአ፡ ዕለታዊ መነባብሮ ህዝቢ ገና 

ካብ ጉልበታዊ ሃልኪ ዝተናገፈ ኣይኮነን። 

ምንጪ ማይን ካልእ ጥረ ነገራትን ኣብ 

ዝድረተሉ እዋን ብፍላይ፡ ንደቂ ኣንስትዮ 

ዝያዳ በዳሂ ኩነት እዩ ዝፍጠር። ነዊሕ 

ርሕቀት ተጓዒዘን ንዕለታዊ ንጥፈታት 

ዘድሊ ቀረባት ከማልኣ ተወሳኺ ሃልኪ 

ዝሓትት ዕማም እዩ። ብሰንኪ ክሊማዊ 

ለውጢ ንዘጋጥም ሕጽረት ጽሩይ 

ማይን መግብን፡ ኣከባቢያዊ ብከላ፡ ወዘተ. 

ቀንዲ ግዳይ ዝኾኑ ክፋል ናይ ሓደ 

ሕብረተሰብ’ውን ደቂ ኣንስትዮን ህጻናትን 

እዮም። ብመሰረት ጸብጻባት ውድብ ጥዕና 

ዓለም፡ ዓመታዊ ኣስታት 2.9 ሚልዮን ደቂ 

ኣንስትዮን 1.7 ሚልዮን ህጻናትን፡ ብዓለም 

ደረጃ፡ ግዳያት ሳዕቤናት ክሊማዊ ለውጢ 

ከም ዝኾኑ እዩ ዝሕበር። 

ሎሚ ዓመት፡ ንሃገርና ሓዊስካ፡ ኣብ 

ብዙሕ ክፋላት ናይ ዓለምና ተኸሲቱ 

ብዘሎ ልዑል መጠን ዋዒን፡ ኣስዒብዎ ዘሎ 

ናይ ክራማት ምዝንባላትን፡ ሓደ ካብቲ ናይ 

ክሊማዊ ለውጢ ግሁድ ኣብነታት እዩ። 

ንኣብነት፡ ሕጽረት ዝናብ ኣብ መነባብሮ 

ህዝቢ ብሓፈሻ ኣብቶም ብሕርሻ ዝነባበሩ 

ሕብረተሰባት ከኣ ብፍላይ፡ ዝፈጥሮ ጸቕጢ 

ቀሊል ኣይኮነን። ብፍላይ ሕጽረት ቀረብ 

ማይ፡ ኣብ ገጠራት ይኹን ኣብ ከተማታት፡ 

ዝዓበየ ጾር ናይ ደቂ ኣንስትዮ እዩ። 

ብኣንጻር እዚ ዝተገልጸን ካልእን ጸገማት፡ 

ደቂ ኣንስትዮ፡ በቲ ምስ ተፈጥሮ ዘለወን 

ቅርበትን ፍልጠትን ተሓጊዘን፡ ኣብ 

ምምካት ክሊማዊ ለውጢ ዓቢ እጃም ናይ 

ምጽዋት ተራ ዘለወን እየን። ሓደ ካብቲ 

ንምክልኽል ሳዕቤናት ክሊማዊ ለውጢ 

ተባሂሉ ዝስርሓሉ ንጥፈታት፡ ምዕቃብ 

ባህርያዊ ጸጋታት እዩ። 

ንኣብነት ኣብ ሃገርና፡ ኣብ ምዕቃብ 

ማይን ሓመድን ኣተኲሮም ኣብ ዝካየዱ 

ማእቶታዊ ንጥፈታት፡ እተን ዝለዓለ 

እጃም ዘለወን ደቂ ኣንስትዮ እየን። ኣብ 

ምስራሕ ራህያታት፡ ከትርታት፡ ዛላታት፡ 

ዲጋታት፡ መደባት ምግራብ፡ ወዘተ ብደቂ 

ኣንስትዮ ዝሰላሰል ንጥፈታት ብዙሕን 

ውጽኢታውን ኮይኑ፡ ኣብ ምዕቃብ 

ጸጋታት፡ ምጉዳል ኣከባብያዊ ብርሰትን 

ምምካት ክሊማዊ ለውጥን ድማ ዘይነዓቕ 

ተራ ኣለዎ።
 

ከም ተወሳኺ ክርአ ዝኽእል፡ ደቂ 

ኣንስትዮ ኣብ ምቑጣብ ጸዓት ዝጻወትኦ 

ተራ እዩ። ምጥቃም ከም “መጎጎ 

ኣድሓነት” ዝኣመሰሉ፡ ዝተመሓየሸ 

እቶናት፡ ንሃልኪን ተጠቃምነትን 

ዕንጨይቲ ካብ ዝንክዩ ሜላታት ሓደ እዩ። 

ኣብ ደቂ ኣንስትዮ ዝነበረ ጉልበታዊ 

ሃልኪ ብምንካይ፡ ኣከባቢያዊ ብርሰት 

ንምክልኻል ካብ ዝተወስዱ ኣገደስቲ 

ምህዞታት እዩ። ማዕረ ማዕሪኡ፡ ነቲ ብሰንኪ 

ትኪ ኣብ ኣከባብን ኣብ ሰብን ዝወርድ 

ጥዕናዊ ጉድኣት ኣብ ምንካይ’ውን ቀሊል 

እጃም የብሎምን። ከምዚኦም ዝኣመሰሉ 

ብዙሓት ምህዞታት ሎሚ ኣብ ብዙሓት 

ስድራቤታት ዝውቱራት ኮይኖም ኣለዉ። 

ኣብ ኣከባቢ ጥራይ ዘይኮነ፡ ኣብ 

ጥዕና ናይተን ስድራቤታት 

ብሓፈሻ፡ ኣብ ጥዕና ኣደታት 

ከኣ ብፍላይ፡ እወታዊ 

ውጽኢት ኣለዎም።  

እቲ ካልእ ኣገዳሲ ተራ ናይ 

ደቂ ኣንስትዮ፡ ኣብ ምሕደራ 

ተፈጥሮኣዊ ጸጋታት ዘለወን 

ኣበርክቶ እዩ። ደቂ ኣንስትዮ 

ብዛዕባ ከባቢአንን ተፈጥሮን 

ዘለወን ባህላዊ ፍልጠት ኣዝዩ 

ዕዙዝ እዩ። ነዚ ፍልጠት’ዚ ምስ ዘመናዊ 

ቴክኖሎጂ ብምውህሃድ፡ ነቲ ድሩት 

ጸጋታት ኣብ ምርባሕ ኣገዳሲ ተራ 

ኣለወን። ንኣብነት፡ ኣብ ምልላይ ዓይነት 

ኣእካልን ጠባያቶምን፡ ቁጡብ ኣጠቓቕማ 

ጸጋታት፡ ምርዓም ሓደስቲ ሜላታት፡ ወዘተ. 

ልዑል ኣፍልጦ ይውንና። እዚ ፍልጠት 

እዚ ዝያዳ ንምምዕባሉን ንምድሩዑን በቲ 

ሓደ፡ ንደቂ ኣንስትዮ ካብ ጽልዋ ክሊማዊ 

ለውጢ ንምክልኻልን ዓቕመን ንምዕባይን 

ከኣ በቲ ካልእ፡ ክውሰዱ ዘለዎም ኣገደስቲ 

ስጉምትታት ግን ኣለዉ። ሓደ ካብኦም፡ 

ቴክኖሎጂያዊ ንቕሓት ምዕባይ እዩ።    

ደቂ ኣንስትዮ ካብቲ ልምዳውን ኣህላኽን 

ዕለታዊ ንጥፈታት ወጺአን ኣማራጺታት 

ዝረኽባሉ መዳያት ምፍጣር ኣድላዪ 

እዩ። ንኣብነት ብጸሓያዊ ጸዓት ዝሰርሕ 

መመንጨዊ ማያት፡ ዘመናዊ ናይ ሕርሻ 

ማሽነሪታት፡ ተተካኢ ጸዓት፡ ዘቤታዊ ሕርሻ፡

. . . ገለ ውሑዳት ካብቶም ብዙሓት 

ኣማራጺታት እዮም። ነዞም ዝጠቐስናዮም 

ኣማራጺታት ብኣድማዕነት ኣብ ግብሪ 

ንምውዓልን ናይ ተጠቃምነት ንቕሓት 

ንምዕባይን ድማ ብቐጻሊ ስልጠናታት 

ክድራዕ የድሊ። 

ንኣብነት ኣብ ሃገርና፡ ሃገራዊ ማሕበር 

ደቂ ኣንስትዮ ኤርትራ ምስ መሻርኽቱ 

ብምትሕብባር ኣብዚ መዳይ እዚ፡ ብርክት 

ዝበለ ስልጠናታትን ፕሮጀክታትን 

ኣሰላሲሉ እዩ። ተጠቃምነት ባህርያዊ ጋዝ፡ 

ተተካኢ ጸዓት፡ መፍረ ዘቤታዊ እንስሳታት፡ 

መፍረ ንህቢ፡ ዕቃበ ኣከባቢ፡ ምዕባይ 

ምህርቲ ዓሳ፡ ወዘተ. ምጥቃስ ይከኣል። 

እዞም ስልጠናታት ነቲ ካብ ኣከባቢና 

ብውሕሉል ኣጠቓቕማ ጸጋታት ክርከቡ 

ዝኽእሉ ረብሓታት ንምዕባይ ዝዓለሙ 

እዮም። ደቂ ኣንስትዮ ንባህሪ ክገጥማ 

ዘኽእለን ዕጥቂ ኣብ ምውናን ጥራይ 

ዘይኮነ፡ ብቴክኖሎጅን ፍልጠትን ተሓጊዘን 

ነብሰን ዝኽእላሉ መዳይ ኣብ ምፍጣር 

ድማ ዝዓበየ ተራ ይጻወት። ከም ውጽኢት 

ናይቲ ዝተኻየደ ጻዕርታት፡ ብዙሓት ብደቂ 

ኣንስትዮ ዝእለያ ስድራቤታት ተረባሕቲ 

ናይዚ መደባት ክኾና በቒዐን እየን። 

ብፍላይ ኣብ ገጠራት፡ ንቕሓት ናይ 

ተጠቃምነት ካብ ግዜ ናብ ግዜ እናዓበየ 

መጺኡ እዩ።   
  

ካብዚ ብዘይፍለ፡ ደቂ ኣንስትዮ 

ንምምካት ሳዕቤናት ክሊማዊ ለውጢ 

ዓሊሞም ኣብ ዝካየዱ ንጥፈታት መሪሕ 

ተራ ክጻወታ’ውን ሓያል ጻዕሪ የድሊ። 

ንኣብነት፡ ኣብ ሕቶ ተጠቃምነት መሬት፡ 

ምርግጋጽ ውሕስነት መግቢ፡ ምዕቃብ 

ሓመድን ማይን ኣተኲሮም ዝሰላሰሉ 

ንጥፈታት፡ ደቂ ኣንስትዮ ቀንዲ ተረባሕቲ 

ጥራይ ዘይኮና፡ ቀለስቲ ናይቲ መደባት 

ንክኾና’ውን ተሳትፎአን ከዕዝዛ የድሊ። 

ክሊማዊ ለውጢ እምበኣር፡ ናይዚ 

ዘመን’ዚ ዝዓበየ ብድሆ እኳ እንተኾነ፡ ደቂ 

ኣንስትዮ ግን ናይዚ ጸገም እዚ ግዳያት 

ጥራይ ዘይኮና፡ ንዘላቒ ፍታሕ’ውን መሪሕ 

ተዋሳእቲ እየን። ዕብየት ደቂ ኣንስትዮ 

ብውሑስ ኣከባቢ ዝረጋገጽ ከም ምዃኑ 

መጠን፡ ኣብ መንጎ ክልቲኡ ቀጥታዊ 

ምትእስሳር ኣለዎ። ስለዚ፡ ንጡፍ ታሳትፎ 

ደቂ ኣንስትዮ ኣብዚ መዳይ፡ ንዝያዳ 

ውጽኢታውነትን ቅልጣፈን ዝድርኽ 

እዩ።



ሓዳስ   ኤርትራ

ስፖርትስፖርት
መርሃዊ ገብረሚካኤልመርሃዊ ገብረሚካኤል

ስፖርትስፖርት
5 መስከረም 2026 - ገጽ 11መበል 36 ዓመት ቁ.5

ተወሳኺ
ኣይጥቃዓይ ማንቸስተር ዩናይትድ ማርኮስ 

ራሽፎርድ ካብ ባርሰሎና ናብ መሳርዕ 
ዩናይትድ ተመሊሱ ኣብ ዘሎ ግዜ፡ ኣብ 
ምሉእ ናይ ጸወታ ግዜኡ ዝለበሰን ቊጽሪ 
ማልያታት ኣብ ከብዱ ብምውቃጡ፡ 
ኣቓልቦ ስሒቡ።
ራሽፎርድ ቅድሚ ሕጂ ኣብዛ ክለብ 

ዝለበሰን ቍጽሪታት ዓሰርተ፡ 19፡ን 39 ኣብ 
ከብዱ ዝተወቀጠን ክኾና እንከለዋ፡ ዝሓለፈ 
ዓመት ኣብ ባርሰሎና ዝለበሳ ቁጽሪ 14 
እውን ወሲኹላ እዩ ጸኒሑ። ብዘይካ’ዚ ኣብ 
ኣስቶንቪላ ብልቓሕ ኣብ ዝተጻወተሉ እዋን 
ቍጽሪ ትሽዓተ መሊሱ ምንባሩ ብምጥቃስ፡ 
ነታ ቊጽሪ’ውን ኣካል ውቃጦኡ ገይሩዋ 
ይርከብ። እዚ ይኹን እምበር ደጊሙ ናብ 
ማንቸስተር ድሕሪ ምምላሱ’ውን ነታ ኣብ ኣስቶን ቪላ ዝለብሳ ዝነበረ ቊጽሪ ትሽዓተ ክለብሳ 
ብምኽኣሉ ከብዱ ብውቃጦ ቁጽሪ ማልያታቱ ከዕለቕልቕ ተራእዩ።

ሪቻርሊሰን ካብ ቶተንሃም ክወጽእ ይደሊ
ኣሰልጣኒ ቶተንሃም ሮበርቶ ደዘርቢ 

ኣጥቃዓይ ናይ’ታ ክለብ ሪቻርሊሰን 

ካብታ ክለብ ክወጽእ ሕቶ ከም ዘቕረበ 

ብምሕባር፡ እቲ ሕቶ ግና ቅድሚ 

ምዝዛም መስኮት ምስግጋር ተጻወትቲ 

ክሰልጥ ከምዘይክእል ኣረዲኡ።

እዚ ወዲ 29 ዓመት ብራዚላዊ 

ኣጥቃዓይ፡ ኣብታ ደዘርቢ ዘሰልጥና 

ቶተንሃም ቦታ ከም ዘይህልዎ ብኣግኡ 

ተፈሊጡ ኣሎ። በዚ መሰረት ሪቻርሊሰን 

ዋላ’ኳ መስርሕ ምስግጋር ተጻወትቲ 

ፕሪመር ሊግ ይዛዘም፡ ገና ናብቲ 

ዘይተዛዘመ ሊግ ቱርኪን ስዑዲ ዓረብን 

ናይ ምኻድ ተኽእሎ ክህልዎ እዩ።

ቶተንሃም ኣብ መኽፈቲ ጸወታ 

ፕሪምየር ሊግ ብብሬንትፎርድ 

ጸኒሓ’ውን ኣብ ሜዳኣ ብኒውካስትል 

2ብ0 ድሕሪ ምስዓራ፡ ኣሰልጣኒ ደዘርቢ 

ብዛዕባ መጻኢን ኩነታትን ሪቻርሊሰን 

ዝፈልጦ ከምዘይብሉ ክገልጽ ምጽንሑ 

ይንገር። ንኹነታት ሪቻርሊሰን 

ኣቐዲማ ክትዕዘብ ዝጸንሐት ስፓርስ፡ 

መተካእታኡ ንዑመር ማርሙሽ ካብ 

ሲቲ ብልቓሕ ብምፍራማ፡ በዚ ሓድሽ 

ተርእዮ ከም ዘይትሻቐል ኣፍሊጣ’ላ።

ኣብ ክራማት 2022 ካብ ኤቨርተን 

ናብ ቶተንሃም ዝተጸንበረ ሪቻርሊሰን፡ 

ዝሓለፈ ዓመት ኣብ 32 ጸወታታት 11 

ሸቶታትን ኣርባዕተ ቀረብን ብስሙ ከም 

ዘመዝገበ ሰነዳት የመልክቱ።

ቺሳ ካብ ተሳታፍነት ሻምፕዮንስ ሊግ በዂሩ

ሙሴ ገብረእግዚኣብሄር

ስእሊ - ኣብርሃም በየነ 

ኢጣልያዊ ፈደሪኮ ቺሳ ካብታ 25 

ተጻወትቲ ዝሓቖፈት ኣብ ሻምፕዮንስ 

ሊግ ክትሳተፍ ዝተመርጸት ጋንታ 

ሊቨርፑል ምብኳሩ ተሓቢሩ።

ኣብዚ ሊቨርፑል ንሻብዓይ ግዜኣ 

ጽዋእ ሻምፕዮንስ ሊግ ንምዕዋት 

ወጢናትሉ ዘላ ግዜ፡ ኢራኦላ 

ንቺሳ ገዲፉ ነቶም ገና ካብ 

መጉዳእቲ ዘይሓወዩ ጆቫኒ ሊዮኒ፡ 

ኮኖር ብራድሊን ሁጎ ኢኪተከን 

ምሕራዩ፡ ነቲ ጉዳይ ካልእ መልክዕ 

ኣትሒዙዎ ይርከብ። ብዘይካ’ዚ 

ዋታሩ ኢንዶ ኣብዚ ውድድር 

ዘይረአ ተጻዋታይ ሊቨርፑል ኮይኑ 

ኣሎ። ሊቨርፑል፡ ዝመጽእ ረቡዕ 

ምሸት ኣብ ኣንፊልድ ንኣትለቲኮ 

ማድሪድ ዓዲማ ፈላሚ ናይ ምድብ 

ጸወታኣ ክተካይድ እያ።

ቺሳ ብሰንኪ ምጭብባጥ ጭዋዳታት 

ኣብ ቀዳሞት ክልተ ጸወታታት 

ፕሪመር ሊግ ናይዚ ዓመተ ስፖርት 

ክስለፍ ኣይከኣለን። ይኹን እምበር 

ምብኳር ናይዚ ኢጣልያዊ ኣጥቃዓይ 

ምስ ሕግታት ዩኤፋ ዝተኣሳሰር ከይኮነ 

ኣይተርፍን። ብመሰረት ሕጊ ዪኤፋ 

ሻምፕዮንስ ሊግ፡ ሓንቲ ተሳታፊት 

ጋንታ ብውሑዱ ሸሞንተ ተጻወትታ 

ኣብ ውሽጢ እታ ክለብ ትርከበሉ ሃገር 

ካብ 15 ክሳብ 21 ዝዕድመኦም ኣብ 

ዘሎ ግዜ፡ በታ ክለብ ዝተመልመሉን 

ዝሰልጠኑን ክኾኑ ኣለዎም።

ሻምፕዮን ክለባት ኵዕሶ እግሪ ኤርትራ ተዛዚሙ
ኣልታሕሪር፡ ሻምፕዮን ኮይና

ሳልሰይቲ ዕውትቲ ጋንታ ደንደን

ብሉጻት ኮይኖም ዝተሸለሙ ኣሰልጣኒን ተጻወትቲን ክለብ ኣልታሕሪር

 ኣብ ከተማ ከረን ክካየድ ዝቐነየ 

ሻምፕዮን ክለባት ኵዕሶ እግሪ ደቂ 

ተባዕትዮ 2026፡ ትማሊ ዓርቢ ብዓወት 

ጋንታ ኣልታሕሪር ተዛዚሙ።

  ኣብ ፍርቂ ፍጻመ ብተኸታታሊ 

ንደንደንን ኣዱሊስን ስዒረን ዝሓለፋን 

ኣብ ናይ ምድብ ጸወታ 1ብ1 ዝተፈላለያን 

ጋንታታት ኣልታሕሪርን ቀይሕ ባሕሪን፡ 

ኣብ መዛዘሚ ተራኺበን።

  ኣብቲ ሰሪ ዝወቕዐ ብርቱዕ ዝናብ ካብ 

ክጅምረሉ ዝተመደበ ግዜ 40 ደቓይቕ 

ደንጕዩ ዝፈለመ ግጥም፡ ቀዳመይቲ ኣብ 

ዕላማ ዝሃረመት ፈተነ፡ ኣብ ቀዳሞት 10 

ደቓይቕ ዘርኢት የማነ ናይ ኣልታሕሪር 

ብጸጋማይ ክንፊ ካብ ከባቢ ልዳት 

ኣትሪሩ ዝሃረማ፡ ሓላዊ ልዳት ቀይሕ 

ባሕሪ ተፊኡ ግዳም ዘውጸኣ ነይራ። 

ኣልታሕሪር፡ ብፍላይ ብጸጋማይ ክንፊ 

ገለ ተጠቀስቲ ፈተነታት’ውን ኣካይዳ።

  ብብዝሒ ምቅብባል ጸወታ ክትቆጻጸር 

ትፍትን ዝነበረት ቀይሕ ባሕሪ ድማ፡ 

ክንዮ ብመገዲ ሓለቓኣ ዓብለሎም 

ተኽለዝጊ ሓንቲ ኣብ ዕላማ ዝሃረመት 

ፈተነ ምክያዳ፡ ልዳት ኣልታሕሪር 

ብተደጋጋሚ ክትኵሕኵሕ ተኣጊማ 

እያ። ብዘይሸቶ ድማ፡ ንቐዳማይ እብረ 

ዛዚመናኦ።

  ካልኣይ እብረ፡ ዝጥቀስ ፈተነ 

ከይተራእዮ ብተመሳሳሊ ውጽኢት 

ብምዝዛሙ፡ ናብ ተወሳኺ 30 ደቓይቕ 

ኣምሪሐን። ኣብቲ ፍርቂ ሰዓት’ውን 

ሸቶ ኣይተመዝገበን፡ ናብ ፍጹም ቅላዕ 

ኣምሪሐን። ኣልታሕሪር ድማ፡ 4ብ3 

ተዓዊታ፡ ‘ሻምፕዮን ክለባት ኤርትራ 

2026 ኰይና።

  ኣባላ ሪያን መሓመድ ከኣ፡ ናይቲ 

ብዓወታ ዝተዛዘመ ግጥም ብሉጽ 

ተጻዋታይ ተባሂሉ።

   ዝሓለፈ ዓመት’ውን ብደንደን 

ብፍጹም ቅላዕ ሻምፕዮን ካብ ምዃን 

ዝተዓንቀጸት ቀይሕ ባሕሪ፡ ንኻልኣይ 

ተኸታታሊ ግዜኣ፡ ተሸላሚት ብሩር 

መዳልያ ክትከውን ተቐሲባ።

  እዚ ከምዚ’ሉ እንከሎ፡ ሓሙስ ናይ 

ደረጃ ጸወታ ኣብ መንጎ’ተን ኣብ ፍርቂ 

ፍጻመ ተሳዒረን ዝተረፋ ኣዱሊስን 

ደንደንን ተኻይዱ። እንተ ወሓደ 

ሳልሰይቲ ኰይነን ንምውዳእ ከኣ፡ ምስ 

ዝወሓደ ዊንታአን ተጻዊተን። 

  ናይ ዓሚ ሻምፕዮን ናይዚ ውድድር 

ደንደን፡ ኣብ ሚዛን ጸወታ ጸብለል 

ክትብል እንከላ፡ ኣዱሊስ ዝያዳ ብመልሰ 

መጥቃዕቲ ሸቶ ትሃድን ነይራ። 

  ሓሓሊፈን ኣብ ዕላማ ዝሃረማ 

ፈተነታት ኣብ ዘካየዳሉ ድማ፡ ደንደን 

ዝረኸበታ ናይ መኣዝን ቅላዕ ኣብ 

ዘሻመወታ፡ ተጻዋታይ ኣዱሊስ ብኢዱ 

ኵዕሶ ብምትንካፉ፡ ደንደን ፍጹም 

ቅላዕ ረኺባ። ረምታ (ፍጥነት) ጸወታ 

ኣብ ምቍጽጻርን ማእከል ሜዳ ናይ 

ምምሕዳርን ሰሓቢ ብቕዓት ዘርኣየ 

ቢንያም መንግስትኣብ ድማ፡ ሓላፍነት 

ወሲዱ፡ ናብ ሸቶ ቀይሩዋ። 

  ንዝተዋህበት ፍጹም ቅላዕ ክቕበልዋ 

ዘይከኣሉን ንዳኛ ብተደጋጋሚ ክዛረብዎ 

ዝተራእዩን ተጻወትቲ ኣዱሊስ፡ ድሕሪ’ዛ 

ሸቶ ንምምዕርራያ ዝሓሸት ዕድል ዝነበራ 

ንግዳም ዝወጸት እንኮ ፈተነ ኣካይዶም። 

ቀዳማይ እብረ ከኣ፡ በታ ኣብ መበል 

43 ዝተመዝገበት ሸቶ፡ ብመሪሕነት 

ደንደን 1ብ0 ተዛዚሙ።

  ኣብ ካልኣይ እብረ፡ ተጻዋታይ ኣዱሊስ 

ሜሮን ብእምነት ካብ ግዳም ዝሃረማ 

ብልጽቲ ቅላዕ፡ ሓላዊ ልዳት ደንደን 

ኬብሮን ትእዛዝ ተመጣጢሩ ናይ መኣዝን 

ቅላዕ ቀይሩዋ። ሓርፋፍ ዝተቐየረ ጸወታ 

ተወሳኺ ሸቶ ከይተመዝገቦ፡ ደንደን 

ብጸቢብ 1ብ0 ተዓዊታ። ኣብ ናይ ምድብ 

ጸወታ ብኣዱሊስ 3ብ2 ንዝወረዳ ስዕረት 

ከኣ፡ መደበስታ ገይራትሉ - ተሸላሚት 

ነሓስ መዳልያ ኰይና። 

  ናይቲ ግጥም ብሉጽ ተጻዋታይ፡ 

ኢልያስ ተስፋይ ካብ ደንደን ተጸዊዑ። 

  ብሓፈሻ ናይቲ ውድድር ኬቨን 

በረኸት ብሉጽ ተጻዋታይ፣ ዮራን ኪዳነ 

ብሉጽ ኣሰልጣኒ፣ ዳኒኤል ሚካኤል ብሉጽ 

ሓላዊ ልዳት፡ ብ16 ሸቶታት ዝለዓለ 

ኣመዝጋቢ ሸቶ - ካልድ ዓብደላ ካብ 

ጋንታ ኣልታሕሪር ተሰሚዮም። ኣልሂላል 

ከኣ፡ ሽልማት ፍትሓዊ ጸወታ ተዋሂባ።

  እዚ ኣብ መንጎ ናይ ክልተኡ እብረ 

ናይ ማይ ምስታይ ዕረፍቲ (ከምቲ ኣብ 

ዋንጫ ዓለም ዝተዓዘብናዮ) ዝነበሮ 

ውድድር፡ ዓቕሚን ደረጃን ጋንታታት 

ሃገርና ብመጠኑ ኣብሪሁ ኣሎ፥ እንተላይ 

ናይ ተጻወትቲ። ብፍላይ ኣብ ገሊአን 

ዞባታት ወርትግ ከም ዝገልጽዎ፡ ሰሪ 

ብዝተፈላለዩ ምኽንያት ስሩዕ ውድድር 

ዘይምህላዉ፡ ኣብ ከምዚ ዓበይቲ ናይ 

ሃገር ውድድራት ግዳይ ክዀና ይረኣያ 

- ዝዘራእካዮ ስለ እትዓጽድ። 

  ብሓፈሻ ግና፡ ኣብዚ ሻምፕዮን፡ 

ኣርባዕተአን ናይታ ዝሓሸን ስሩዕን 

ውድድር ተካይድ ዞባ ማእከል እየን ኣብ 

መወዳእታ በጺሐን። ከምቲ ውድድር 

ከይተበገሰ እንከሎ ኩሉ ብዝገመቶ 

ዕብለላአን እዩ ተዛዚሙ። ንሰን ዓብሊለን 

ማለት ግና፡ ኣብቲ ዝለዓለ ደረጃ በጺሐን 

ኣለዋ ማለት ኣይኰነን። ካብአን ስለ 

ዝሕሻ ጥራይ እየን። እምበር ንሰን’ውን 

ብዙሕ ነገር ዝጎድለን ጋንታታት ምዃነን፡ 

ጸወታአን ዝምስክሮ እዩ። እቲ ምኽንያት 

ኣዝዩ ሰፊሕ ዛዕባ ብምዃኑ፡ ህድእ ኢልካ 

ክርአ ዘለዎ እዩ። 

  ብመንጽር ናይታ ኣሰናዳኢት ዝነበረት 

ዞባ ዓንሰባ፡ ካብታ ዞባ ብፍላይ ናይ ከተማ 

ከረን ካብ ዝዀና ኣርባዕተ ተሳተፍቲ 

ጋንታታት፡ እንተ ወሓደ ሓንቲ’ኳ ካብ 

ምድባ ዘይምሕላፋ፡ ንተዓዘብቲ ቂር 

ዘብል ነይሩ። ከተማ ከረንን ህዝባን ግና፡ 

ከም ወትሩ መቐረት ናይዚ ንክልተ ቅነ 

ዝቐጸለ ስፖርታዊ ውድድር ኰይኖም 

ቀንዮም።

መደብ ጸወታ ሎሚ
ፕሪመር ሊግፕሪመር ሊግ

ኒውካስትል - ቦርንማውዝ 2፡30 ድ.ቀ

ብረንትፎርድ - ሳንደርላንድ 5፡00 ድ.ቀ

ኖቲንግሃም ፎረስት - ቶተንሃም 5፡00 ድ.ቀ

ማን.ሲቲ - ኮንቨንትሪ 5፡00 ድ.ቀ

ፉልሃም - ክሪስታል ፓላስ 5፡00 ድ.ቀ

ብራይተን - ሊድስ 5፡00 ድ.ቀ

ሃል ሲቲ - ኣስቶንቪላ 7፡30 ድ.ቀ

ላሊጋላሊጋ
 ኣትለቲክ - ኣትለቲኮ ማድሪድ 5፡15 ድ.ቀ

ራዮ ቫልካኖ - ሬሲንግ ሳንታንደር 7፡30 ድ.ቀ

ቪላርያል - ዲፖርቲቮ 10፡00 ድ.ቀ

 ሰሬኣሰሬኣ
ፊዮረንቲና - ቶሪኖ 4፡00 ድ.ቀ

ኢንተር - ናፖሊ 7፡00 ድ.ቀ

ሮማ - ኣትላንታ 9፡45 ድ.ቀ

ሻምፕዮን ክለባት ኩዕሶ እግሪ ኤርትራ ጋንታ ኣልታሕሪር



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓሊቴና መረብ 716 ቁ.14 ፡ቀሓውታ 186839

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ተስፋ 05/09/2026

5 መስከረም 2026- ገጽ 12መበል 36 ዓመት ቁ.5

ዜና ዓለምዜና ዓለምዜና ዓለምዜና ዓለም
ሸዊት ተኽለሸዊት ተኽለ

ኣመሪካ፡ ኣብ ልዕሊ ኲባ ሓድሽ እገዳ ኣጽዲቓ
መንግስቲ ኣመሪካ፡ ቁጠባ ኲባ 

ንምድኻም ኣብ ዝገብሮ ዘሎ 
ድፍኢት፡ ትማሊ ሓሙስ’ውን ኣብ 
ልዕሊ ውልቀ ሰባትን ኩባንያታትን 
ናይ’ታ ሃገር ሓድሽ እገዳታት ከም 
ዘጽደቐ ተሓቢሩ።
ካብ’ቶም እገዳ ተነቢሩሎም ዘለዉ 

ኩባንያታት ኲባ፡ ብ ‘ኣባፔት’ ዝፍለጥ 

ኩባንያ ቀረብ ኢንዱስትሪ ነዳዲ 
ዝርከቦም ኮይኑ፡ እቲ ኩባንያ መስመር 
ሓይሊ ኤሌክትሪክ ኩባ ንምቕጻል 
ዘድልዩ ፍሉያት መሳርሕታትን 
መለዋወጢ ኣቑሑትን ካብ ወጻኢ 
ናይ ምእታው ሓላፍነት ዘለዎ እዩ።
እቲ እገዳታት፡ ቅልውላው ጸዓት 

ናይ’ታ ሃገር ንኸጋድድ ዝዓለመ 

ምዃኑ እዩ ዝሕበር ዘሎ።
ፕረዚደንት ኣመሪካ ዶናልድ 

ትራምፕ፡ ኣብ መወዳእታ ዝሓለፈ 
ጥሪ፡ ኣብ ልዕሊ ነታ ደሴታዊት ሃገር 
ነዳዲ እትሸይጥ ወይ እትቕርብ 
ዝኾነት ሃገር ሰፍ ዘይብል ንግዳዊ 
ቀረጽ ከም ዝስልዕ ኣጠንቂቑ ምንባሩ 
ኣይርሳዕን።

መራሒ ቬትናም፡ ኣብ ሓያሎ ሃገራት ምብጻሕ ይፍጽም
መራሒ ቬትናም ቶ ላም፡ ኣብ’ዚ 

ወርሒ’ዚ ናብ ሩስያ፡ ፈረንሳ፡ 
ኣመሪካን ካናዳን ክበጽሕ መደብ 
ከም ዘለዎ፡ ሚኒስትሪ ጉዳያት ወጻኢ 
ናይ’ታ ሃገር ሓቢሩ።
እዚ ዝተሓበረ፡ እታ ብዴሳዊ ስርዓት 

እትመሓደር ሃገር ኣጋጢምዋ ዘሎ 
ንግዳዊ ስግኣታት ንምምካት፡ ምስ 
ዓበይቲ መሻርኽቲ ሃገራት ዘለዋ 
ርክብ ከተዕምቝ ኣብ እትጽዕረሉ 
ዘላ እዋን እዩ።
ሚኒስትሪ ጉዳያት ወጻኢ ቬትናም 

ብዓርቢ ኣብ ዘውጸኦ መግለጺ፡ ቶ 
ላም ካብ 7 ክሳብ 12 መስከረም ኣብ 
ሩስያን ፈረንሳን ምብጻሕ ክፍጽም 
ምዃኑ፡ ከምኡ’ውን ኣብ’ቲ ካብ 
9 ክሳብ 10 መስከረም ኣብ ፓሪስ 
ዝካየድ ኣህጉራዊ ዋዕላ ጠፈር ከም 
ዝሳተፍ ገሊጹ። 
ብዘይካ’ዚ፡ ኣብ ዝመጽእ 

ጥቅምቲ’ውን ናብ ኤውሮጳ 
ብምምራሕ፡ ምስ መራሕቲ ሕብረት 
ኤውሮጳ ኣብ ብራስለስ ተራኺቡ 
ክዝቲ ትጽቢት ከም ዝግበር፡ ብዛዕባ 
እቲ ውጥናት ዝፈልጡ ሰለስተ 
ምንጪታት ሓቢሮም።
ቶ ላም፡ ኣብ 2024 ስልጣን ካብ 

ዝሕዝ ንደሓር፡ ናብ ሓያሎ ሃገራት 
ከም ዝገሸን ንብዙሓት መራሕቲ 
ሃገራት ድማ ከም ዘአንገደን 
ይፍለጥ።

ሞዛምቢክን ዚምባብወን፡ መስመር 
ሻምብቆ ነዳዲ ንምስፋሕ ይሰርሓ

ሞዛምቢክን ዚምባብወን፡ መስመር 
ሻምብቆ ነዳዲ ‘ቤይራ-ሃራረ’ ንምስፋሕ 
ይሰርሓ ከም ዘለዋ ተሓቢሩ።
እዚ ድማ፡ ነዳዲ ናይ ምጭንጓዕ ዓቕሚ 

እቲ መስመር ሻምብቆ ብ67 ሚእታዊት 
ንምዕባይን ቀረብ ነዳዲ ናብ ዘይብለን 
ሃገራት ናይ’ቲ ዞባ ንምልኣኽን ዝዓለመ 
ምዃኑ ተገሊጹ።
በዚ ድማ፡ ኣብ መወዳእታ 2027፡ 

በቲ መስመር ሻምብቆ ዝሓልፍ ነዳዲ 
ዓመታዊ ካብ 3 ሚልዮን ናብ 5 ሚልዮን 
ሜተር ኪዩብ ክዓቢ ትጽቢት ይግበር።
ብዘይካ’ዚ፡ እቲ ተገይሩ ዘሎ 

ምምሕያሻት፡ እቲ መስመር ኣብ ዓመት 
ተወሳኺ ኣስታት ክልተ ቢልዮን ሊትሮ 
ነዳዲ ንምጉዕዓዝ ዘኽእል እዩ። 
እዚ ኣብ ሞዛምቢክ ብዝመደበሩ ኩባንያ 

‘ሲፒኤምዜድ’ ዝህነጽ ዘሎ 294 ኪሎ 
ሜተር ዝንውሓቱ መስመር ሻምብቆ 
ነዳዲ፡ ካብ 1982 ጀሚሩ ካብ ወደብ 
ቤይራ - ሞዛምቢክ ናብ ዚምባብወ 
ዝተጻረየ ነዳዲ ክጭንጉዕ ምጽንሑ 
ይፍለጥ።
ብተወሳኺ፡ ናብ ካልኦት ዞባውያን 

ዕዳጋታት፡ ማለት ናብ ዛምብያ፡ ማላዊ፡ 
ቦትስዋናን ዲሞክራስያዊት ሪፓብሊክ 
ኮንጎን እውን ነዳዲ ክልእኽ ምጽንሑ 
ይሕበር።
ሞዛምቢክ፡ ዘይተጻረየ ነዳዲ ዘይተፍሪ፡ 

ካብ ካልኦት ሃገራት ነዳዲ ሸሚታ 
እተእቱ ሃገር ክነሳ፡ ኣብ ህንዳዊ ውቅያኖስ 
ንዝርከብ ወደባታ ብምጥቃም ግን፡ 
ናብተን ብመሬት ዝተኸበባ ሃገራት 
ናይ’ቲ ዞባ ነዳዲ ከም እትልእኽ ይንገር።

ኮንጎ፡ ኤምባሲኣ ናብ ከተማ ኢየሩሳሌም ተግዕዝ
ደሞክራስያዊት ሪፓብሊክ ኮንጎ፡ ኣብ 

እስራኤል ንዝርከብ ኤምባሲኣ ካብ ቴል 
ኣቪቭ ናብ ኢየሩሳሌም ከም እተግዕዞ 
ትማሊ ሓሙስ ኣፍሊጣ። 
እታ ሃገር ነዚ ዘፍለጠት፡ ፕረዚደንት 

ፌሊክስ ትሺስከዲ ናይ ስራሕ ምብጻሕ 
ንምፍጻም ናብ እስራኤል ኣብ ዝገሸሉ 
እዋን እዩ።
ድሕሪ ምብጻሕ ፕረዚደንት ትሺሰከዲ 

ናብ እስራኤል፡ ክልቲአን ሃገራት ኣብ 
ዘውጽኣኦ መግለጺ፡ ዝኾነ ናይ ግዜ ገደብ 
ከይሃባ፡ ነቲ ኤምባሲ ካብ ተል ኣቪቭ ናብ 
ኢየሩሳሌም ንምግዓዝ ሓባራዊ ስጉምቲ 
ክወስዳ ምዃነን ሓቢረን።
እዚ መግለጺ’ዚ ዝወጸ፡ ሕሉፍ የማናዊ 

ኣረኣእያ ዘለዎ ፕረዚደንት ኮሎምብያ 
ኣቤላርዶ ደ ላ ኤስፕሪየላ’ውን፡ ንኤምባሲ 
ሃገሩ ካብ ቴል ኣቪቭ ናብ ኢየሩሳሌም 

ከም ዘግዕዞ ድሕሪ ምግላጹ ድሕሪ ሒደት 
ሰሙናት እዩ።
ዝበዝሓ ሃገራት ዓለም፡ ዶባትን 

ኩነታትን ከተማ ኢየሩሳሌም ኣብ መንጎ 
እስራኤላውያንን ፍልስጤማውያንን 
ብዝካየድ ዝርርብ ሰላም ክውሰን ኣለዎ 
ኢለን ስለ ዝኣምና፡ ኤምባሲታተን ካብ 
ከተማ ተልኣቪቭ ናብ ኢዮሩሳሌም 
ክግዕዝ ፍቓደኛታት ከም ዘይኮና እዩ 
ዝፍለጥ።
ይዅን’ምበር፡ ፕረዚደንት ዶናልድ 

ትራምፕ ኣብ 2018 (ኣብ ቀዳማይ እብረ 
ስልጣኑ)፡ ንኤምባሲ ሃገሩ ናብታ ህንጻ 
ሃገራዊ ባይቶ እስራኤልን ካልኦት ዓበይቲ 
መንግስታውያን ትካላትን ዝርከቡላ ከተማ 
ኢየሩሳሌም ከም ዘግዓዞ ይዝከር።
ድሕሪ’ቲ ትራምፕ ዝወሰዶ ስጉምቲ 

ድማ፡ ከም ፊጂ፡ ጓቲማላ፡ ሆንዱራስ፡ 

ፓፑዋ ኒው ጊኒን ፓራጓይን ዝኣመሰላ 
ንኣሽቱ ሃገራት ተመሳሳሊ ስጉምቲ 
ምውሳደን ኣይርሳዕን።
ብዘይካ’ዚ፡ ፕረዚደንት ኣርጀንቲና 

ጃቪየር ሚለይ እውን፡ ንኤምባሲ ሃገሩ 
ናብ ኢየሩሳሌም ከግዕዝ ቃል ኣትዩ ኣሎ።
እስራኤል ኣብ 1967 ምስ ዮርዳኖስ 

ኣብ ዘካየደቶ ናይ ሽዱሽተ መዓልቲ 
ኲናት፡ ንምብራቓዊ ክፋል ኢየሩሳሌም 
ከም እተቖጻጸረቶን ኢየሩሳሌም ድማ 
ዘይትምቀል ርእሰ ከተማኣ ምዃናን ከም 
ዝኣወጀት፡ መዛግብቲ ታሪኽ የረድኡ።

ኢንዶነዥያ - ብጉዳይ ምረዛ ተማሃሮ መርመራታት ይካየድ
ላዕለዋይ ትካል ተጣባቒ ሰብኣዊ መሰላት 

ኢንዶነዥያ፡ ነቲ ኣብ ዝሓለፈ መዓልታት 
ዘጋጠመ ምረዛ ሓያሎ ተማሃሮን 
መምህራንን ስዒቡ ዕቱብ መርመራታት 
ክካየድ፡ ንፖሊስ ናይ’ታ ሃገር ትእዛዝ ከም 
ዘመሓላለፈ ተሓቢሩ።
እቲ ትካል ዕቱብ መርመራታት ክካየድ 

ዝኣዘዘ፡ ምስ’ቲ ፕረዚደንት ፕራቦዎ 
ሱብያንቶ ዘተኣታተዎ ንተማሃሮ ብናጻ 
መግቢ ንምሃብ ዝዓለመ ፍሉይ መደብ 
ብዝተኣሳሰር፡ ቁጽሪ ዝተመረዙ ተማሃሮን 
መማህራንን ልዕሊ 2 ሽሕ በጺሑ ኣብ 
ዘለወሉ እዋን እዩ።
ኣብ መላእ ኣውራጃታት ማእከላይ 

ጃቫ፡ ምብራቕ ጃቫን ምዕራብ ሱማትራን 
ድሕሪ ዘጋጠመ ምረዛ 1,700 ተማሃሮ 
ስዒቡ፡ ትማሊ ሓሙስ እውን ኣብ ካልእ 
ኣውራጃ ናይታ ሃገር ኣስታት 170 

ተማሃሮን መምህራንን፡ ነቲ ብመንግስቲ 
ዝቕረብ ናጻ መግቢ ድሕሪ ምምጋቦም 
ከም ዝሓመሙ ተገሊጹ።
ብተመሳሳሊ፡ ኣብ ዞባ ምብራቕ ጃቫ 

እውን ካልኦት 256 ተማሃሮ፡ ኣብ’ዚ 
ሰሙን እዚ መግቢ ድሕሪ ምብላዖም ከም 
ዝሓመሙ፡ መርበብ ሓበሬታ ‘ሲኤንኤን 
ኢንዶነዥያ’ ትማሊ ዓርቢ ሓቢሩ።

